СТЕНОГРАФСКИ БЕЛЕШКИ

   од Првото продолжение од Сто четириесет и третата седница на Собранието на Република Македонија, одржана на 21 март 2011 година
Седницата се одржа во Собранинето на Република Македонија, сала 1, со почеток во 12,27 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, продолжуваме со работа по 143-та седница на Собранието на Република Македонија. 
Пратениците: Арбен Џафери, Мендух Тачи, Имер Алиу, Садиje Иљази, Мерaл Узеири Ферати, Станка Анастасова, Миле Андонов, Весна Бендевска, Владо Бучковски,  Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева,  Никола Ќуркчиев, Томе Чинговски, Радмила Шекеринска, Фијат Цаноски, Стојан Андов, Горан Мисовски, Тито Петковски, Соња Мираковска, Ѓорѓи Оровчанец, Имер Селмани, Флора Кадриу, Абедин Зумбери, Сулејман Рушити, Бесим Догани, Даут Реџепи, Теута Арифи, Али Ахмети, Ермира Мехмети, Фазли Велиу, Џамаил Јашари, Јулиета Марку, Хисен Џамаили ме известија дека се спречени да присуствуваат на седницата.

Ги повикувам пратениците да влезат во салата.

Како што е познато втората, третата и четвртата точка се точки за кои што е потребно двотретинско мнозинство на г ласови. Секако да биде  ставен предлогот за гласање, мора да има минимум барем две третини од пратениците за гласање.

До колку нема за одреден временски период, јас ќе бидам приморан да продолжиме со другите точки од дневниот ред каде што не е потребно двотретинско мнозинство.
Молам, службите са утврдат точен број на присутни пратеници во салата.

Колеги пратеници, во моментов во салата има 62 пратеници. До 80 е голема бројката. Со оглед на тоа ќе бидам приморам да продолжиме со другите точки од дневниот ред и да закажаме друг ден во однос на гласањето по точките од дневниот ред каде што е потребно двотретинско мнозинство на гласови. Тоа е втората и третата точка поврзана со уставниот амандман. Четвртата точка е поврзана со избор на претседател не Државната изборна комисија. За жал, оние пратеници од опозицијата што го предлагаат не се тука присутни, но сепак тоа е нивно прашање. Во овој момент не можеме ние да обезбедиме двотретинско мнозинство за да може да се гласа. Во салата нема присутни најмалку 80 пратеници за да може реално да го ставам предлогот на гласање.

Молам, службите да утврдат точен број на присутни пратеници во салата во овој момент. 
Во салата има присутни 66 пратеници.
Очигледно дека не може во овој момент да се гласа со оглед на тоа дека нема минимум на 80 пратеници  за да може предлогот да се стави  на гласање.
Продолжуваме со другите точки од дневниот ред каде што нема потреба од двотретинско мнозинство на гласови. Тоа е 22-ра точка. За претходните точки дополнително ќе бидете известени за датумот и часот кога ќе се гласа по однос  на двотретинското мнозинство на гласови, по однос на избор на претседател на Државната изборна комисија, уставниот амандман, а како што одат и другите точки од дневниот ред и таму има закони кои што се  поврзани со двотретинско мнозинство.
Минуваме на 22 точка- Предлог на закон за изменување и дополнување на Законот за животната средина - прво читање
Предлогот на законот и извештаите на Комисијата за транспорт, врски и екологија како матично работно тело,  Законодавно-правната комисија и Комисијата за европски прашања ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

За збор се јави и има збор заменикот  министер за животна средина и простороно планирање, повелете.
Соња Лепиткова: Благодарам претседателе.

Сосема на кратко, сакам да нагласам дека генерално измените и дополнувањата на Законот за животна средина се во насока на овозможување на поедноставување и полесна постапка за донесување на стратешка оцена на влијание врз животната средина, како и спроведување на усогласен инсепкциски надзор поради што сметам дека од Парламентот овој закон треба да биде како таков подржан. Еве на кратко, на тоа се однесуваат  измените.

Трајко Вељаноски: Благодарам.

Бидејќи е исцрпена листата на пријавени за збор констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за животна средина е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

По предложениот заклучок вкупно гласаа 66 пратеника, од нив за предложениот заклучок гласаа сите  66, нема воздржани, нема против.

Констатирам дека Собранието го усвои предложениот заклучок.
Минуваме на 23 точка- Предлог на закон за изменување и дополнување на Законот за заштита на природата - прво читање

Предлогот на законот и извештаите на Комисијата за транспорт, врски и екологија како матично работно тело и  Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

За збор се јави и има збор заменикот  министер за животна средина и простороно планирање, повелете.

Соња Лепиткова: Благодарам претседателе.

Цел на предложените измени и дополнувања во Законот за заштита на природата е да се подобри текстот на законот преку обезбедување на процедури за попрецизно негово уредување односно  уредување на заштитата на природата во согласност со директивите на Европска унија за птици и живеалишта и одредбите на Конвенцијата на Обединетите нации за заштита на биолошката разновидност и други меѓународни акти од областа на заштита на природата кои Република Македонија како такви ги има ратификувано преземајќи ја притоа обврската да ја  транспонира нивната содржина во нашето домашно законодавство. 
Предложените измени и дополнувања на овој закон се однесуваат на воспоставување и спроведување на систем на мерки и активности за заштита на дивите видови, нивните живеалишта и еко системите, како и мерките и постапките за стекнување на статус на природно наследство и спроведување на неговата заштита. Како и кај другите закони и во овој закон се врши усогласување со одредбите од овој закон со Законот за инспекциски надзор. Благодарам.

Трајко Вељаноски: Благодарам и јас.

Има збор госпоѓа Поповска Лилјана, повелете.

Лилјана Поповска: Благодарам почитуван господине претседателе, почитувана госпоѓо заменик министер, почитувани колеги пратеници.

Еве уште еден закон не многу голем, измена на Законот за природа каде што се дозаокружува регулативата за заштита на природните видови. 

Како што гледате ние во Македонија ја заокруживме целата законска регулатива која што се однесува на заштита на животната средина, донесени се потребните закони, потребните стратегии и во тек е нивно спроведување. Тоа е оној дел со кој што сме задоволни  како Зелена партија и затоа и партиципираме во Владата и сме задоволни што екологијата, заштита на животната средина беше ставена во приоритетите на државата.
Но би сакала да укажам дека во следниот период, во следниот состав на овој Парламент веројатно ќе треба многу посериозно да се посвети внимание на овие прашања во насока на нивно спроведување. Значи, имаме база, имаме законска регулатива, сега веќе ќе треба детално таа да се спроведе. За спроведување ќе треба да се екипираме со повеќе кадри, стручни кадри, високо стручни кадри од областа на заштита на животната средина. Потребни се инжинерски кадри, биолози и многу други професии за да може навистина да се спроведат овие закони како што треба. И потребно е уште еден момент, веројатно да го направиме, понатамошна децентрализација во Македонија затоа што најголем дел од прашањата за заштита на животната средина за решаваат на терен. Се  решаваат општините, таму каде што се најблиску до проблемите. И  во еден дел од комуналните прашања се исто така поврзани со екологијата. Затоа децентрализацијата треба да тече понатаму и треба да се издвои поголем буџет за општините. Значи во таа насока ќе треба да разговараме затоа што со овој буџет со кој сега работат општините не можат до крај како што треба да си спроведат дури ни елементарните комунални работи кои што им стојат во обврската.
Значи, во иднина ја повикувам да размислуваме во таа насока, подобра кадровска екипираност и понатамошна деценетрализација со зголемување на буџетите на општините за да може животната средина соодветно да се заштити. Како што гледаме она што се случи во Јапонија со катастрофата, со истекувањето на нуклеарни честички е страшна работа која што опоменува и која што верувам сите ќе не натера многи по загрижено и многу понасочено да се фокусираме на животната средина и нејзината заштита.
Денеска е ден на пролетта, така што убав ден можеби за носење на вакви закони за заштита на животната средина и заштита на природата. Благодарам.

Трајко Вељаноски: Благодарам.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за заштита на природата е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 65 пратеника, од нив за предложениот заклучок гласаа сите 65, нема воздржани, нема против.

Констатирам дека Собранието го усвои предложениот заклучок.
Минуваме на 24 точка- Предлог на закон за изменување и дополнување на Законот за заштита од бучава во животната средина - прво читање

Предлогот на законот и извештаите на Комисијата за транспорт, врски и екологија како матично работно тело и  Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

За збор се јави и има збор заменикот  министер за животна средина и просторно планирање, повелете.

Соња Лепиткова: Благодарам претседателе.

Сосема на кратко. Измените и дополнувањата на законот се предвидени поради поглед на средствата за изречени глоби кои овластените инспектори ги изрекуваат согласно Законот за заштита од бучава во животната средина да се прелеваат во буџетите на општините, а не како до сега како  што беше случај во буџетот на Република Македонија. Ова произлегува од систематизираните ставови на ЗЕЛС кои беа прифатени како заклучок на Владата на Република Македонија  и со ова се потврдува заложбата и на Владата  за децентрализираност во оние области од аспектите на животната средина во кои што поголеми ингеренции имаат самите единици на локална самоуправа и дел од средствата како такви се префрлаат во нивните буџети за да можат одредени аспекти на заштитата на животната средина и проекти да ги финализираат и финансираат како такви. И друго како и во сите закони е усогласување со одредбите од Законот за инспекциски надзор. Благодарам.
Трајко Вељаноски: Благодарам и јас.

Има збор госпоѓа Поповска Лилјана, повелете.

Лилјана Поповска: Благодарам почитуван господине претседателе,

Значи имаме уште едно подобрување на Законот за бучава. Многу е важно што се прави децентрализација на одредбите и се насочуваат надлежности одредени во делот на заштита од бучава кон локалната самоуправа. Меѓутоа, за да биде целосно спроведливо сево ова ќе треба да се насочат и буџетски средства кон локалната самоуправа како што говорев неодамна на претходниот закон. 
Инаку ова е добро затоа што на тој начин верувам дека ќе успееме во туристичките места да не трешти од музика деноноќно, да не се случува такво нешто, да речеме во еден Охрид, каде што не може ни до рани зори ни да се спие, ни да се одмара човек, затоа што нема сеуште кој да ги контролира сиве овие одредби, нема кој да ги контролира состојбите на теренот. Значи, повторно доаѓаме до прашањето, потребни се повеќе инспектори, повеќе инспекциски служби обучени кадри кои што ќе контролираат на терен и ќе ги спроведуваат сите тие добри закони кои што ние овде во Собранието ги носиме. Во тој случај верјатно нема да се случува, да речеме, она што се случува еве да речеме тоа што се случува во Тафталиџе каде што јас живеам,  каде што со комшиите две години се бориме против една дивоградба каде се гради деноноќно и саботи и недели,  посебно во празници и до доцна навечер, до два пасот по полноќ. Кога би имало инспектори кои ќе ја контролираат бучавата и други работи, меѓутоа сега зборуваме за бучавата, веројатно не би се случило тие луѓе да бучат со машини до доцна по полноќ кога луѓето се одмараат и да почнуваат рано,од 7 часот наутро исто така со машини. Што таму се гради на Багдатска улица во Тафталиџе, тоа е друга работа. Со комшиите продолжуваме да собираме потписи и ќе бараме стопирање на тој објект што веќе трет пат се обидува да се издигне. Под називот дека се работи за индивидуална градба за индивидуални домувања, се гради едно огромно чудовиште, како цел трговски центар, со непозната височина, се работи за бројки од 7 или 8 ката, на место каде што едноставно нема простор за такво нешто.
Значи, зборувајки за бучавата го спомнувам и ова како проблем. Ние имаме потреба од повеќе контролори, од повеќе инспектори на терен за да можат нашите добри закони кои што ги носиме, да се спроведат. Благодарам.

Трајко Вељаноски: Благодарам и јас.

Бидејки е исцрпена листата на приајвени за збор, констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Законот за заштита од бучава во животната средина е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 65 пратеници, од нив за предложениот заклучок гласаа сите 65, воздржани нема, против нема.

Констатирам дека Собранието го усвои предложениот заклучок.

Минуваме на точка 25 - Предлог на закон за изменување и дополнување на Законот за управуање со пакување и отпадот од пакување - прво читање.

Предлогот на законот и извештаите на Комисијата за транспорт, врски и екологија како матично работно тело и Законодавно-правната комисија  ви се доставени однсоно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

За збор се јави и има збор заменик министерот за животна средина и просторно планирање, повелете.

Соња Лепиткова: Благодарам претседателе.

Измените во овој закон и во сите останати закони од сферата на животната средина, кои следуваат, се однесуваат на усогласување со Законот за инспекциски надзор и воведување на принципот на едукација. Значи воглавно тоа се измените и јас поради тоа за другите закони нема да земам збор.

Трајко Вељаноски: Благодарам.
Бидејки е исцрпена листата на приајвени за збор, констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Законот за управување со пакување и отпад од пакување  е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 65 пратеници, од нив за предложениот заклучок гласаа сите 65, воздржани нема, против нема.

Констатирам дека Собранието го усвои предложениот заклучок.

Минуваме на точка 26 - Предлог на закон за изменување и дополнување на Законот за управвуање со отпадот - прво читање.
Предлогот на законот и извештаите на Комисијата за транспорт, врски и екологија како матично работно тело и Законодавно-правната комисија  ви се доставени однсоно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејки никој нема пријавено за збор констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Законот за управување со  отпад е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 65 пратеници, од нив за предложениот заклучок гласаа сите 65, воздржани нема, против нема.

Констатирам дека Собранието го усвои предложениот заклучок.

Минуваме на точка 27 - Предлог на закон за изменување и дополнување на Законот за водите - прво читање.
Предлогот на законот и извештаите на Комисијата за транспорт, врски и екологија како матично работно тело и Законодавно-правната комисија  ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејки никој нема пријавено за збор констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Законот за водите е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 67 пратеници, од нив за предложениот заклучок гласаа сите 67, воздржани нема, против нема.

Констатирам дека Собранието го усвои предложениот заклучок.

Минуваме на точка 28 - Предлог на закон за изменување и дополнување на Законот за квалитет на амбиентниот воздух - прво читање.

Предлогот на законот и извештаите на Комисијата за транспорт, врски и екологија како матично работно тело и Законодавно-правната комисија  ви се доставени однсоно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејки никој нема пријавено за збор констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Законот за квалитетот на амбиентниот воздух е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 64 пратеници, од нив за предложениот заклучок гласаа сите 64, воздржани нема, против нема.

Констатирам дека Собранието го усвои предложениот заклучок.

Минуваме на точка 29 - Предлог на закон за изменување и дополнување на Законот за управување со батерии и акомулатори и отпадни батерии и акомулатори - прво читање.

Предлогот на законот и извештаите на Комисијата за транспорт, врски и екологија како матично работно тело и Законодавно-правната комисија  ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејки никој нема пријавено за збор констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Законот за управување со батерии и акомулатори и отпадни батерии и акомулатори  е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за транспорт, врски и екологија и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 65 пратеници, од нив за предложениот заклучок гласаа сите 65, воздржани нема, против нема.

Констатирам дека Собранието го усвои предложениот заклучок.

Колеги пратеници имам мола од страна на заменикот министер за економија, со оглед на  одредени обврски што ги има правин да ги гледаме 35, 36 и 37 точка кои што се закони од прво читање кај што е  предлагач Владата, односно  претставници се од Министерство за економија и послем тоа да се гледа 67, 68, 69, 70 и 71, каде што се закони од второ читање.

Предлогот го ставам на гласање.
Ве повикувам да гласаме.

Вкупно гласаа 65 пратеници, од нив за предложениот заклучок гласаа сите 65, воздржани нема, против нема.

Констатирам дека Собранието го усвои предложениот заклучок.
Минуваме на точка 35 - Предлог на закон за изменување и дополнување на Законот за стечај - прво читање.

Предлогот на законот и извештаите на Комисијата за економски прашања како матично работно тело и Законодавно-правната комисија  ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

За збор се јави и има збор заменик министерот за економија, повелете.

Методиј Хаџи Васков: Благодарам претседателе.

Почитувани пратеници, би сакал на кратко да  ги образложам најзначајните причини поради кои цениме дека овие измени и дополнувања на Законот за стечај би требало да бидат поддржани од Собранието и тој да биде земен во понатамошно разгледување.

Голем број од овие забелешки се произлезени од делот на дискусиите што имавме можност да ги имаме со пратениците, во рамките на Комисијата за економски прашања, со бизнис Заедницата во рамктие на постојаните средби што ги имаме со стопанските комори и со бизнис субјектите. Но, она што е најзначајно се три клучни одредби кои се изменуваат односно дополнуваат.

Прво, тоа е воведување на обврската на стечајните управници да ги закачуваат односно да ги прикачуваат сите новодоенсени одлуки односно сите промени во рамките на една стечајна постапка, на соодветниот интерпортал при Централниот регистер. Со тоа се дава целосната законска основа за постојното и за непреченото функционирање на концептот електронски стечај или Е - стечај во Република Македонија.

Вториот дел се однесува на значителното олеснување на отворањето на стечајните постапки, односно намалувањето на административните документи потребни во отворање на листата и 

Трето, се однесува на зајакнатата одговорност на стечајните управници во однос на нивните дејствија и активности што ги превзема, а што би можеле да водат кон одолговлечување односно одложување на стечајните постапки.

Овите три измени се предлагаат со цел да се подобри ефикасноста во спроведувањето на еден исклучителен значаен дел од развивањето на бизнис амбиентот во Република Македонија и дополнително, во Предлогот на закон се предложени неколку измени што се однесуваат на подобрување на тековното работење, односно во рамките на она што е согледано од досегашната примена на Законот за стечај, како и усогласување со мерките предвидени во казнената политика.

Од тие причини цениме дека тие измени и дополнувања на Законот за стечај треба да бидат подржан од страна на Собранието. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за економски прашања како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за стечај е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за економски прашања и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 63 пратеник. Од нив за Предложениот заклучок гласаа сите 63 гласаа, нема воздржани, нема против.

Констатирам дека Собранието го усвои предложениот заклучок.

Минуваме на точка 36 -  Предлог на закон за изменување и дополнување на Законот за градежните производи – прво читање
Предлогот на законот и извештаите на Комисијата за економски прашања како матично работно тело и Законодавно правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за економски прашања како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за градежните производи е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за економски прашања и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 65 пратеник. Од нив за предложениот заклучок гласаа сите 65, нема воздржани, нема против.

Констатирам дека Собранието го усвои предложениот заклучок.

Минуваме на точка 37 -  Предлог на закон за изменување и дополнување на Законот за туристичка дејност – прво читање
Предлогот на законот и извештаите на Комисијата за економски прашања како матично работно тело и Законодавно правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за економски прашања како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за туристичка дејност е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за економски прашања и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 66 пратеник. Од нив за предложениот заклучок гласаа сите 66, нема воздржани, нема против.

Констатирам дека Собранието го усвои предложениот заклучок.

Минуваме на точка 67 -  Дополнет предлог на закон за изменување и дополнување на Законот за техничката инспекција – второ читање
Дополнетиот предлог на Комисијата за економски прашања како матично работно тело и Законодавно правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 11 и 12 што се изменети со амандмани на работните тела.

Отворам претрес по членовите 11 и 12 на Дополнетиот предлог.

Ги повикувам предлагачот и пратениците кои сакаат да говорат по членовите 11 и 12 да се пријават за збор.

Благодарам.

Бидејќи нема пријавени за збор, констатирам дека претресот по членовите 11 и 12 е завршен.

Врз основа на член 156 став 2 од Деловникот на Собранието  за седницата на Собранието не се поднесени  амандмани на Дополнетиот предлог на закон.

Поради тоа што Собранието не усвои ниеден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  63 пратеници. Од нив за Предлогот на законот гласаа  сите 63, нема воздржани, нема против.

Констатирам дека Собранието го донесе Законот за изменување и дополнување на Законот за техничката инспекција.

Минуваме на точка 68 -  Дополнет предлог на закон за изменување и дополнување на Законот за трговија – второ читање
Дополнетиот предлог на Комисијата за економски прашања како матично работно тело и Законодавно правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 4, 8 и 10 што се изменети со амандмани на работните тела.

Отворам претрес по членовите 4, 8 и 10 на Дополнетиот предлог.

Ги повикувам предлагачот и пратениците кои сакаат да говорат по членовите 4, 8 и 10 да се пријават за збор. Благодарам.

Бидејќи нема пријавени за збор, констатирам дека претресот по членовите 4, 8 и 10 е завршен.

Врз основа на член 156 став 2 од Деловникот на Собранието  за седницата на Собранието не се поднесени  амандмани на Дополнетиот предлог на закон.

Поради тоа што Собранието не усвои ниеден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  67 пратеници. Од нив за Предлогот на законот гласаа  сите 67, нема воздржани, нема против.

Констатирам дека Собранието го донесе Законот за изменување и дополнување на Законот за трговија.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  63 пратеници. Од нив за Предлогот на законот гласаа  сите 63, нема воздржани, нема против.

Констатирам дека Собранието го донесе Законот за изменување и дополнување на Законот за техничката инспекција.

Минуваме на точка 69 -  Предлог на закон за изменување и дополнување на Законот за Државен пазарен инспекторат  – второ читање
Извештаите на Комисијата за економски прашања како матично работно тело и Законодавно правната комисија на Собранието на Република Македонија  ви се доставени.

Комисијата за економски прашања како матично работно тело и Законодавно правна комисија не поднесоа Дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  65 пратеник. Од нив за Предлогот на законот гласаа  сите 65, нема воздржани, нема против.

Констатирам дека Собранието го донесе Законот за изменување и дополнување на Законот за Државен пазарен инспекторат.

Минуваме на точка 70 -  Предлог на закон за изменување и дополнување на Законот за вршење на занаетчиска дејност  – второ читање
Извештаите на Комисијата за економски прашања како матично работно тело и Законодавно правната комисија на Собранието на Република Македонија  ви се доставени.

Комисијата за економски прашања како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Ве известувам дека врз основа на точка 1 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците овој закон се донесува со мнозинство гласови од присутните пратеници кои припаѓаат на заедниците кои не се мнозинство во Република Македонија.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  65 пратеници. Од нив за Предлогот на законот гласаа  сите 65, нема воздржани, нема против.

Ги молам пратеници кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме. Благодарам.

Вкупно гласаа 11 пратеници, од нив за Предлгоот на законот гласаа сите 11, нема воздржани, нема против.

Констатирам дека Собранието го донесе Законот за изменување и дополнување на Законот за вршење на занаетчиска дејност.

Минуваме на точка 71 -  Предлог на закон за дополнување на Законот за основање на Агенција за странски инвестиции, промоција на извозот на Република Македонија   – второ читање
Извештаите на Комисијата за економски прашања како матично работно тело и Законодавно правната комисија на Собранието на Република Македонија  ви се доставени.

Комисијата за економски прашања, како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  65 пратеници. Од нив за Предлогот на законот гласаа  сите 65, нема воздржани, нема против.

Констатирам дека Собранието го донесе Законот за изменување и дополнување на Законот за основање на Агенција за странски инвестиции и промоција на извозот на Република Македонија.

Продолжуваме понатаму.

Минуваме на точка 33 -  Предлог на закон за изменување и дополнување на Законот за рибарствои аквакултура – прво читање
Предлогот на законот и извештаите на Комисијата земјоделство, шумарство и водостопанство, како матично работно тело и Законодавно правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

За збор се јави и има збор заменикот минстер за земјоделство шумарство и водостопанство, повелете.

Перица Ивановски:

Благодарам претседателе.

Почитувани пратеници, Предлогот на законот за  рибарство и аквакултура се предлага во насока на унапредување на  казнената политика и  климата за водење бизнис во Република Македоноја. Со предложените измени се предлага да се  направи  класифицирање на  прекршоците во  зависност од видот и тежината, понатаму воведувње едукација за  прекршителите како превентивна мерка, одредени технички корекциии за подобрување на инплементација на Законот, но и 

Државниот инспедторат за земјоделство да подготвува редовни квартални извештаи што, во насока на поголема транспрентност, ќе бидат редовно објавувани на веб страната на Министерството.

Дополнителна измена што е предвидена со овој предлог на закон за изменување и дополнување на Законот за рибарство и аквакултура се однесува во делот на организирање на рекреативниот риболов, со тоа што се предлага да се даде можност, покрај риболовните здруженија за концесија на рибите, за организирање на рекреативниот риболов да можат да учествуваат и правните субјекти. Благодарам.

Трајко Вељаноски: Благодарам и јас.

Има збор господинот Гинев Јован, повелете. 

Јован Гинев: Благодарам претседателе. 

Почитуван заменик министер, почитувани колеги пратеници. 

Изготвениот предлог на Закон за измени и дополнувања на Законот за рибарство и аква култура претставува доста сложена и одговорна работа, особено за предлагачот вака изготвен Предлог на закон е квалитетно изработен од страна на предлагачот и истиот дава гаранција за успешно имплементирање во пракса. Не постои идеален закон кој ги покрива сите потреби на граѓаните и затоа има динамика за измена и дополнување на законите. И во овој Предлог на закон постои недостаток кој доколку се коригира и се измени и дополни би бил поповолен и за поширока корист на граѓаните. Недостатокот во овој закон го гледам во постоење на легитимација на рекреативен риболов која ја издава Риболовната федерација. Риболовната федерација не може да биде во ниту еден случај над Министерството за земјоделство, шумарство и водостопанство на Република Македонија. Риболовната федерација е облик на здружување на спортски риболовци односно риболовни здруженија, спортски екипи. Риболовната федерација можеби треба да издава легитимација на спортски риболовни здруженија за спортски риболов или спортски натпревари, но не и легитимации за рекреативен риболов. Секој еден граѓанин жител на Република Македонија доколку сака да врши рекреативен риболов било каде во Република Македонија, макар и да е тоа еден ден во годината, или половина ден, не може според постојниот закон да добие дозвола за рекреативен риболов која ја издава Министерството за земјоделство, шумарство и водостопанство на Република Македонија преку концесионерите на риболовни води, доколку претходно нема легитимација која чини 400 денари од риболовната федерација. Легитимацијата се издава единствено во канцеларијата на Федерацијата во Скопје. За местата покрај износот од 400 денари граѓанинот треба да достави фотографии кои исто така претставуваат финансиски оштетувања од минимум 400 денари, или вкупно најмалку 600 денари, а притоа риболовецот не добива никаква услуга за уплатените средства, туку добива само документ за идентификација. Легитимацијата за идентификација издадена од федерацијата не може да биде повалиден документ за идентификација од лична карта која што ја издава Министерството за внатрешни работи. 

Риболовните дозволи што ги издава Министерството за земјоделство, шумарство и водостопанство на Република Македонија преку концесионерите чинат различно и тоа дневна дозвола од 50 до 200 денари и годишно 400, 500, 600 до 2000 денари, а за тој износ риболовецот добива право за улов на риба најмногу рекреативни рибари одат на риболов за некој празник, или некој викенд, но поради задолжителна легитимација тие се откажуаат од риболовот. Најголем дел од рекреативните риболовци и тоа од сите категории на граѓани не се во можност цела оваа постапка на обврска да ја реализираат, бидејќи ги чини многу поскапо легитимацијата отколку дозволата. Кога би се укинала легитимацијата за рекреативен риболов, тогаш неколку кратно ќе се зголеми бројот на рекреативни рибари само од една единствена причина, а тоа е што не мора да губат време и средства за добивање на легитимација. Од тие причини предлагам да се укине издавањето на легитимација за рекреативен риболов од страна на риболовна федерација и дозволата за рекреативен риболов да се издава на лице место од концесионерите кои добиле дозвола од Министерството за земјоделство, шумарство и водостопанство кои стопанисуваат со риболовните води. Риболовната федерација да издава легитимација за спорт или риболовни здруженија кои се бават со спортски натпревари за риболов во Република Македонија, или надвор од неа. Во Република Македонија постојат голем број на федерации како што е, фудбалската, кошаркарската, ракоментната и многу други, а граѓаните на Република Македонија кои рекреираат такви спортови нема потреба да добијат легитимација од адекватните федерации. Вака предложениот закон го поддржувам. За второ читање ќе ви предложам неколку амандмани за подобрување на текстот на законот и измените. Благодарам.
Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на  извештаите на Комисијата за земјоделство шумарство и водостопанство како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок. 

1. Предлогот на закон за изменување и дополнување на Законот за рибарство и аквакулту е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за земјоделство, шумарство и водостопанство и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Вкупно гласаа 62 пратеници, од нив за предложениот заклучок гласаа сите 62, воздржани нема, против нема. 

Констатирам дека Собранието го усвои предложениот заклучок. 

Минуваме на точка 34 -  Предлог на закон за изменување и дополнување на Законот за испитување и жигосување, односно обележување на огненото оружје и муницијата – прво читање. 

Предлогот на законот и извештаите на Комисијата за одбрана и безбедност како матично работно тело и Законодавно правна комисија на Собранието на Република Македонија  ви се доставени.

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор. Благодарам.

За збор се јави и има збор заменикот министер за внатрешни работи.

Џеват Бучи: Благодарам почитуван претседателе, 

Почитувани пратеници, предложениот закон како што се гледа и од самиот наслов го регулира прашањето за испитувањето, жигосувањето и обележувањето на огненото на огненото оружје и муниција. Денешните предлози за изменување и дополнување на овој закон се однесуваат на усогласување на овој предметен закон со законот за вршење на инспекциски надзор, односно усогласување со одредбите од Законот за инспекциски надзор каде што се однесува на надзорот што се врши врз правните лица кои ја вршат оваа дејност. Имено, во предложениот закон се врши усогласување со членот 12 од Законот за инзпекциски надзор, што се однесува на начелото на субсидијарност што значи дека покрај овој закон, предметен закон, се применува субсидијарно и Законот за вршење на инспекцискиот надзор. Исто така, во членот 4, од предложениот закон за изменување и дополнување се предлага нов член со кој се врши усогласување со членот 43 од Законот за инспекциски надзор на начин што се предвидува можност за правното лице, односно можност за правно средство т.е. жалба која се поднесува до Министерството за економија. Исто така, треба да се напомене дека со овој предлог за измена и дополнување се допрецизираат условите кои треба да ги исполнува правното лице кое врши дејнсот на испитување, жигосување, односно обележување на огненото оружје и муницијата. Така што покрај условите што биле предвидени со постојниот закон како што беше соодветни материјално технички капацитети и соодветен стручен кадар се дополнуваат и други услови кои треба да ги исполнува правното лице за да ја врши оваа дејност, како што е упишана во Централниот регистар на Република Македонија да има склучено договор за осигурување итн. Значи се прецизираат некои услови поради сензитивноста на работата што ја врши правното лице при испитувањето, жигосувањето и обележувањето на огнено оружје и муниција. Тоа се накратко новините кои се предложени со овој предлог закон. Благодарам. 

Трајко Вељаноски: Благодарам и јас. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на  извештаите на Комисијата за одбрана и безбедност како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок. 

1. Предлогот на закон за изменување и дополнување на Законот за испитување, жигосување односно обележување на огненото оружје и муницијата е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за одбрана и безбедност и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Вкупно гласаа 63 пратеници, од нив за предложениот заклучок гласаа сите 63, воздржани нема, против нема. 

Констатирам дека Собранието го усвои предложениот заклучок. 

Минуваме на точка 38 -  Предлог на закон за изменување и дополнување на Законот за просветната инспекција  – прво читање. 

Предлогот на законот и извештаите на Комисијата за образование, наука и спорт како матично работно тело и Законодавно правна комисија на Собранието на Република Македонија  ви се доставени.

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор. Благодарам.

За збор се јави и има збор заменикот министер за образование и наука.

Линдита Ќазими:  Благодарам претседателе. 

Значи, со овој Предлог закон се врши целосно усогласување на одредбите од постојниот Закон за просветна инспекција со одредбите од Законот за инспекциски надзор. Во делот на начинот и постапката за вршење на инспекциски надзор од страна на просветните инспектори и овластените инспектори преку воведување на редовен инспекциски надзор и постапка за едукација. Со новите решенија во делот на прекршочните одредби постои целосна усогласеност со Законот за прекршоците, со што ќе се обезбеди ефект на намалување на бројот на прекршоците сторени од страна на субјектите на надзорот, или во значителна мера ќе се овозможи спречување на сторувањето на прекршоците. Целта е да се постигне поефикасно функционирање на инспекцискиот надзор преку воведување на редовен инспекциски надзор и постапка за едукација, поголема стручност во водењето на постапките како и поефикасен систем на изрекување прекршочни санкции заснован врз начелата на економичност, ефикасност, одмереност и праведност. Благодарам. 

Трајко Вељаноски: Благодарам и јас. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на  извештаите на Комисијата за образование, наука и спорт како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок. 

1. Предлогот на закон за изменување и дополнување на Законот за просветната инспекција е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за образование, наука и спорт и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Вкупно гласаа 63 пратеници, од нив за предложениот заклучок гласаа сите 63, воздржани нема, против нема. 

Констатирам дека Собранието го усвои предложениот заклучок. 

Минуваме на точка 39 -  Предлог на закон за поттикнување и помагање на технолошкиот развој – прво читање. 

Предлогот на законот и извештаите на Комисијата за образование, наука и спорт како матично работно тело и Законодавно правна комисија на Собранието на Република Македонија  ви се доставени.

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор. 

Благодарам.

За збор се јави и има збор заменикот министер за образование и наука. 

Линдита Ќазими: Благодарам. 

Една од надлежностите на Министерството за образование и наука и е поттикнувањето и помагањето на технолошкиот развој во Република Македонија. 

Тоа претпоставува создавање нормативни предуслови за поттикнување на економскиот раст базирани врз развој на технологии, иновации, информациски и комуникациски технологии и трансфер на знаења и информации. Во постојниот Закон за поттикнување и помагање на технолошкиот развој покрај дефинирањето на технолошкиот развој беше уредено програмирањето на дејноста, технолошката инфраструктура и финансирањето на дејноста. За да се овозможи директно и конкретно поврзување на науката со бизнис заедницата преку различни форми на соработка, пред се проектна, програмска и инфраструктурна. Исто така, со постојниот Закон, одлуката за софинансирање на програмите, односно проектите за технолошки развој ја донесуваше министерот за образование и наука, по предлог на Комисијата за технолошки развој без разлика на висината на средствата кои државата ги доделуваше за таа намена. Заради потребата од допрецизирање на начинот и процедурите на програмирање на дејноста, финансирање на дејноста и евалуација на проектите, како и донесување одлуки за софинансирање на развојно истражувачките проекти, односно програми потребно е да се донесе нов закон за поттикнување и помагање на технолошкиот развој. Потребата за донесување на овој закон е и да се доближиме на стандардите на Европската унија во поттикнувањето и помагањето на технолошкиот развој. Во земјите членки на Европската унија се придава особено значење на поттикнувањето и помагањето на технолошкиот развој. На пример, во Република Словенија технолошкиот развој е регулиран со Законот за истражување и технологии. Вкупните вложувања за истражување и развој во Република Словенија изнесуваат 1,7% од бруто домашниот производ за 2008 година. Согласно програмата за подобрување на технолошкиот развој и информатичко општество средствата кои се доделуваат за технолошки развој се насочени кон развојот на технолошката инфраструктура, поддршка на развојно истражувачката дејност во стопанството, стимулирање за вклучување на млади истражувачи во компаниите и учество во програмите на Европската унија поврзани со технолошкиот развој. Исто така, и во земјите кои не се членки на Европската унија забележителна е поддршката која ја дава државата за развој на технолошкиот развој. Во Израел технолошкиот развој е регулиран со Законот за поттикнување на индустриски истражувања и развој кој се имплементира од кацеларијата на главниот истражувач како тело на Министерството за индустрија, трговија и труд. Постојат повеќе програми кои ги промовираат индустриските комерцијални истражувања и претприемништво со цел зголемување на економскиот раст на земјата кои се во надлежност на Министерството за индустрија, трговија и труд. Значи, основната цел за донесувањето на новиот закон за поттикнување и помагање на технолошкиот развој да се стекне со приоритет како значајна активност на Министерството за образование и наука и Владата на Република Македонија, формирањето на Комитетот за технолошки развој како меѓуресорско тело ќе обезбеди програмирањето на дејноста да биде усогласено со владините политики во другите дејности што ќе овозможи реално утврдување на приоритетите на технолошкиот развој. Со новиот закон по прецизно уредување значи за финансирањето на дејноста. Се предвидува софинансирање, мал развој на истражувачки проекти, односно програми и иновациски проекти за подобрување и развој на технолошката инфраструткура, како и иновации на проекти и големи проекти во висина над овој износ. Со овој закон се утврдуваат и елементите што треба да бидат содржани во проектот, односно програмата, а за прв пат се утврдува потребата од доставување бизнис план за сите негови компоненти. Законот предвидува намалување на учеството на државата во софинансирање на проектите, односно програмите со што се зголемува учеството на бизнис секторот во истражувањата како потреба и тренд на политиките на земјите со забрзан технолошки, односно вкупен развој. Законот за поттикнување и помагање на технолошки развој се заснова врз следните начела: обезбедување предуслови за интензивен технолошки развој преку поддршка на квалитетни програми и проекти, научна и експертска евалуација за подршка на квалитетни програми и проекти, мониторинг врз програмите и проектите и јавност во активностите за поддршка на технолошки развој. 

Трајко Вељаноски: Благодарам и јас. 

Колеги пратеници, со оглед на тоа дека имам одредени обврски, ја прекинувам седницата. 

Продолжуваме во 15,30 часот. 

(Седницата прекина во 13,51 часот) 

(По паузата седницата продолжи со работа во 15,38 часот)
Светлана Јакимовска: Продолжуваме со работа.

Има збор госпѓа Соња Цветковска, повелете.
Соња Цветковска: Благодарам.

Денес имаме на разгледување Предлог закон за поттикнување и помагање на технолошкиот развој во Република Македонија кој е од особено значење.

Со оглед на тоа што во изминатиот период Владата на Република Македонија и Министерството за образование и наука направија огромни заложби и реформи, секако и проекти во насока на подобрување на воспитно-образовниот процес.

Со оглед на динамиката на работата што ја спроведуваше Министерството за образование и наука, секако е и предложениот закон за поттикнување и помагање на технолошкиот развој.

Со оглед на тоа дека со досегашниот закон во пракса се покажаа одредени аномалии во смисла на тоа дека досегашниот Закон за поттикнување и помагање на технолошкиот развој не правеше разлика во однос на големината на проектот, нормално на субјектите кои аплицирале за истиот, со тоа што во истиот, по пат на јавен конкурс аплицираа и алокацијата која се даваше на малите, средните и големи претпријатија изнесуваше некаде, се мисли на софинансирање до 50%.

За поздравување е заложбата на Владата на Република Македонија и Министерството за образование и наука што тука се прават сеопфатни реформи се со цел забрзување на економскиот развој и помагање на овој многу битен сегмент односно во областа на инфраструктурата, т.е. во технолошкиот сегмент.

Инаку истиот предлог е даден се со цел да имаме соодветна евалуација. Досегашното тело кое работеше како Комисија за технолошки развој, со предложените измени ќе се видоизмени и ќе биде поефективно и транспарентно во формирање на соодветен комитет за технолошки развој кој ќе биде во сообразност на денешната кулминација во технолошкиот развој.

За истакнување е дека еволуцијата на проектите е посебна цел на овој закон.

Исто така првостепена и приоритетна цел, како што спомнав ќе биде една многу значајна активност на Министерството за образование и наука. Сето тоа е во согласност со европските стандарди и во одредени држави тоа веќе го има. На пример во Републиката Словенија каде што во вкупните истражувања и развој се издвојуваат 1,7% од БДП. Како пример го имаме наведено за 2008 година каде штто локацијата на малите, средните и големите претпријатија надминуваше повеќе од 50%, а тоа е целта и на денешниот предложен закон за кој сметаме дека ќе биде усвоен.

Во членот 3 е нагласено дека под активности од овој член се подразбира основно истражување, индустриско истражување и експериментален развој. Вакви помагања во софинансирање на технолошкиот развој не е само пракса во европските држави, тоа го имаме и во други држави, како на пример во Израел каде што се покажало од особено значење се практицира и вложува со плод.

Сосема на кратко би кажала дека со членот 1 од Предлог законот за поттикнување и помагање на технолошкиот развој, значи програмирање, што е од особено значење, технолошка инфраструктура и финансирање на дејноста.

Со членот 3 се утврдуваат активностите на технолошкиот развој, значи основно истражување, индустриско истражување, особено развој на сопствени технологии, развој на нови технологии, модернизација на постојните производни капацитети, изградба на технолошка инфраструктура итн.

Цениме дека посочениот предлог на закон е многу важен, денес кога, како што веќе и спомнав, е главна преокупација и заложба на Владата на Република Македонија е да имаме забрзан економски раст, со тоа што економската програма и посочениот предлог закон се во координација.

Со членот 7 се регулира дека Министерството води евиденција на субјектите на технолошкиот развој. Министерот за образование и наука ја пропишува формата и содржината на евиденцијата, како и начинот на негово водење.

Понатаму, Владата формира Комитет за технолошкиот развој кој е составен од претседател и шест члена кои ги избира Владата од редот на своите членови. Тука сметам дека со ова се она што е првостепена цел за бизнис и претприемништво, посочениот закон вака доуреден добива соодветна правна рамка и ќе придонесе за понатамошна евиденција на оние субјекти кои аплицираат и истите да бидат потпомогнати. Значи многу повеќе ќе се обрне внимание таму каде што за тоа е потребно за да бидат средствата распреденени. Благодарам.

Светлана Јакимовска:  Благодарам и јас.

Има збор господинот Јован Лазарев, повелете.

Јован Лазарев: Благодарам.

Почитувана госпоѓо заменик министер, дозволете и јас на кратко да го искажам моето мислење за предлог законот за поттикнување и помагање на технолошкиот развој.

Законот е во прво читање. Значи за него ќе можат да се поднесуваат и амандмани.

Во овој момент, средствата кои се издвојуваат од Буџетот на Република Македонија за помагање и потттикнување на технолошкиот развој се мининални и се некаде на ниво од 2006 година.

Владата на Република Македонија има сериозни намери овој процент да го зголеми, сигурно да го надмине 1% и повеќе од тоа од БДП и на тој начин Република Македонија да ја вброи во редот на земјите кои издвојуваат повеќе од 1% од БДП. Сега најмногу издвојуваат земјите како што се Јапонија и САД некаде од 2,5 до 2,7% издвојување од БДП. Меѓутоа таму не се сите средства од буџетот, туку голем дел, можеби преку 50%, се издвојувања главно од големите компании кои издвојуваат редовно за свој технолошки развој.

Како човек  кој подолго време се занимава со оваа проблемати и човек кој учествуваше во изготнување на текстот на законот кој денес е во сила, дозволете да изнесам некои свои мислења кои се спротивни на предложените во текстот на законот.

Не е јасно зошто во предлогот на овој закон  се вметнати и се третираат основните односно фундаменталните истражувања. Тие се предмет на работа и се третираат во Законот за научно истражувачка дејност, значи не се тие предмет на технолошки развој во фундаменталните истражувања.

Овој закон треба да ги третира проектите кои придонесуваат за технолошки односно индустриски развој. Се друго треба да е предмет на научно истражувачка работа.

Со законот прилично се усложнува и аплицирањето за примените проекти и нивна евалуација. Тоа ми изгледа малку чудно и дека е спротивно на политиката што ја води Владата каде што бараат сите процедури воопшто во државата да се поедностават. Овде се усложнува, бидејќи се воведува трет рецензент, до сега беа два рецензенти, сега трет рецензент од кои еден е  од областа на економијата. Потоа се бара  бизнис план да се прави, понатаму ќе се бара ревизорски извештај итн, што досега не беше случај.

Проектите се делат на две групи. Едните се мали таканаречени проекти до 50 илјади евра, а други проекти се преку 50 илјади и се нарекуваат големи проекти. И тоа можеби е добро. Мислам дека да се издвојат затоа што и начинот на одлучувањето би требало да биде поинаков за мали и за големи проекти. И за големите проекти ја разбирам посложената процедура, додека за малите проекти тоа не е оправдано. И, што е многу значајно сега начинот на одлучување е многу изменет во однос на досегашното. Одлуките веќе не се носат во рамките на Министерството за образование и наука, туку одлуките се носат во Владата, но не на седница на Влада туку во Комитет за технолошки развој кој што е меѓуресорски комитет составен од седум министри и кој што го води потпретседателот на Владата задолжен за економски прашања.

И во постојниот закон постоеше ваков Комитет, но негова задача беше да ги носи главните правци на технолошкиот развој, но не и извршувањето на оперативните задачи. Значи овој Комитет ќе се занимава со оперативни задачи. 

Што е уште почудно се предвидува и формирање на комисија која е составена од вработени од седум министерства, што значи дека и таа е меѓуресорска.

По мое мислење Комисијата треба да ја формира министерот. Таа е помошно тело на министерот, не е помошно тело на Влада или на не знам кој друг.

Во членот 6 се дефинираат субјектите кои може да конкурираат и таму се кажува дека може да конкурираат и трговски друштва и научно истражувачки единици, што е во ред. Меѓутоа во трговските друштва, според мене, треба да стои и трговски друштва кои се занимаваат со претежна дејност производство, затоа што сите трговски друштва не би требало да бидат опфатени со овој технолошки развој, туку чисто оние кои се занимаваат со технологија, со производство.

Воведувањето на ревизорски извештаи за мали проекти не е оправдано затоа што ако за еден проект се издвојат 5000-6000 евра, и од тие 5000-6000 евра треба да се издвојат 1500 до 2000 евра за ревизорски извештај, тогаш 30 до 40% на средствата од овој проект ќе одат за ревизорски извештај.

Мислам дека за големите проекти треба да остане ревизорски извештај, меѓутоа, за малите не е потребно.

Понатаму, се воведува и давање на банкарска гаранција. Тоа е во ред кога се гледа дека се дава државна помош, меѓутоа тоа ќе ја усложни процедурата и ќе ги обесхрабри малите фирми и фирмите од производство да конкурираат, бидејќи ќе треба да издвојат преку 50% од проектот, треба да дадат банкарска гаранција, треба да им дојде ревизорски извештај итн. Едноставно ќе ги обесхрабрат трговските друштва кои се занимаваат со производство, да конкурираат за овие проекти.

Со носењето на одлуките во Владата, Министерството за образование и наука се откажува од својата дејност и таа ја префрла што сега дејноста на тој начин станува меѓуресорска, а ние од друга страна имаме Министерство за образование и наука.

Јас сум подготвен да предложам и одреден број на амандмани и доколку постои расположение кај министерот или кај Министерството за образование и наука, можеме да донесеме квалитетен закон. Инаку јас и мојата Социјалистичка партија ќе го поддржиме овој закон. Благодарам. 
Светлана Јакимовска:  Благодарам и јас.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за образование, наука и спорт како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за поттикнување и помагање на технолошкиот развој е прифатлив и може да се даде на натамошно односно второ читање.

2. Овој заклучок заедно со стенографските белешки од седницата на Собранието да се достави до Комисијата за образование, наука и спорт и Законодавно правна комисија на Собранието на Република Македонија.

Пред да го ставам законот на гласање ги повикувам службите да дадат точен број на присутни пратеници во салата.

Ги повикувам пратениците да влезат во салата.

Во моментот во салата има 61 пратеник.

Предложениот заклучок го ставам на гласање.

Ве повикувам да гласаме.

Вкупно гласаа 58 пратеници, од нив за предложениот заклучок гласаа сите 58 пратеници, од гласање не се воздржа никој, против не гласаше никој. 

Констатирам дека Собранието го усвои предложениот заклучок.

Минуваме на точката 40 - Предлог на закон за изменување и дополнување на Законот за културата - прво читање

Предлогот на законот и извештаите на Комисијата за култура како матично работно тело  и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

За збор се јави и има збор министерката за култура Елизабета Канческа Милевска, повелете.

Елизабета Канческа Милевска:  Благодарам потпретседателке.

Почитувани пратеници, пред да ги образложам измените на Законот за култура би сакала да истакнам дека во изманитиот период Владата на Република Македонија и Министерството за култура посветија должно внимание на културата и културниот развој на Република Македонија. се презедоа значителни чекори во однос на развојот на културата и убедена сум дека културата веќе зазема значајно место ќе кажам во општествениот развој на државата.

Дозволете ми на кратко да ги елаборирам измениет на Законот за култура што ги предлагаме и за кои што измени сметам дека ќе дадат голем придонес за поуспешно остварување на културата и достоинствена евалуација  пред на работата на  уметничкиот кадар. Несомнено дека на културата секогаш и е потребно добро организирана акција насочена кон одредени цели и задачи што треба да се реализираат преку соодветни мерки инструменти и практики. Таквите акти пред се ја модулираат културната политика или културната стратегија што несомнено го креира културниот амбиент врз основа на приоритетни насоки особено преку утврдување законски, социјални и економски услови за непречен развој на културата.  

Законот за култура што за прв пат е донесен во 1998 година се утвредени основата на култура како темелна вредност на Република Македонија, облиците на остварување на културата, начинот и условите за финансирање, надзорот и други прашања од интерес за културата. Актуелниот закон за културата предвидидува донесување на национална програма за култура, како акт со кој се утврдуваат среднорочно развојни насоки за остварување на националниот интерес во културата. Националната програма за култура, која беше донесена за периодот од 2004 до 2008 година, беше донесена согаслно со Законот за култура од 1998 година и беше конципирана како програмски документ, пред се јасно изразени цели и приоритети како и без акциски план и мерила врз чија основа ќе се следи нејзината примена. 

Од наведените причина Националната програма не беше особено практична реализација. Затоа сметаме дека на културата и е потребен стратешко развоен документ преку кој државата ќе ги определи начинот, обемот и механизмите на подршка на културата и во денешните измени, значи со новите измени на Законот предлагаме, што сметам дека е доста значајно, Собранието на Република Македонија да донесува Национална стратегија за развој на културата  како стратешки документ со што се утврдуваат среднорочните цели и приоритети за развој на културата и ќе се утврдуваат организациските, финансиските и админстративните мерки за нејзиното остварување. 

Воедно предлгаме, со цел Националната стратегија да има оперативна функција, во Законот да се внесе и донесување на акциски план за спроведување на Националната стратегија за чиј степен за реализација Министерството за култура ќе биде обврзано еднаш годишно да доставува извештај до Собранието на Република Македонија.

Несомнено дека подготовката, изработката на Националната стратегија е сериозна и високо стручна работа која подразбира широки теоретски познавања, практични искуства и мултидисциплинарен пристап, свест и јасна визија. Со задоволство сакам да ве инфомирам дека Министерството  за култура со голема посветеност веќе започна со изработка на еден ваков акт со што ќе се уврдат целите и приоритетите во културната политика во Република Македонија за следниот петогодишен период.

Почитувани пратеници, Република Македонија  е меѓународна афирмирана како земја во која креативноста е еден незаменлив ресурс што ја одржал оваа земја низ вековите и преку што, вредностите од минатото пренесени во сегашноста, се императив и во новото време. Во таа насока творечките остварувања на нашите уметници секогаш биле евалуирани на соодветен начин преку доделување на награди за долгогодишни дострели во уметноста и во културата. Голем е бројот на добитниците на наградата „11 Октомври“ востановена во  1959 година, наградата „Свети Климент Охридски“ воставенена 1968 и наградата „23 Октомври“ востановена во 2006 година. Сметавме дека со државните награди, во согласност со законите за републичките државни награди што до сега биле во примена во Република Македонија, се одаваше и се оддава општествено признание за особено значајни остварувања од интерес на државата во областа на уметноста и културата. 

Имено и со измената на Законот што ја предлагаме се однесува токму на личностите кои даваат маркатен придонес во градењето на културниот мозаик на Република Македонија. имено, со неа се создава можност уметниците и другите стручни работници од областа на заштита на културното наследство кои се добитници на горе споменатите награди, уште еднаш ќе ги повторам тоа се наградите  „11 Октомври“, „Свети Климент Охридски“ и наградата „23 Октомври“ за долгодишни остварувања во културата или за животно дело да имаат право на месечен надомест од Министерството за култура во висина на разликата меѓу пензијата што ја остваруваат и највисоката пензија во Република Македонија. Националната пензија е потврда на грижата за уметничките вредности на делата создадени  од македонските културни творци кои овозможија нашата земја да биде дел од светската клутурна ризница.

Во контекст на ова сакам исто така да информирам дека во изминатиот период, работевме на донесување на оваа измена во Законот за култура, за воведување на национални пензии, се со цел да се даде едно високо признание и да се оддаде почит на сите оние кои оставија навистина значителен белег во културниот развој на Република Македонија.

Несомнено дека еден од приоритетите на Министерството за култура е соодветниот третман и вреднување на уметничкиот кадар. Само за потсетување во изминатиот период се реши проблемот со децениската, ќе кажам неекипираност на установите, односно уметничкиот кадар, долго време уметниците кои  беа третирани со договор  на дело добија трајни вработувања. Се вработија многу млади актери во голем број  театри во нашата држава и во голем број национални институции во областа на културата. Трудот на уметниците, конечно, после долги години наназад, правилно се евалуираше на вистински начин и со зголемување на нивните месечни примања. Тие денес имаат речиси 60% повисок личен доход во споредба со изминатиот период. 

Ценам дека со воведувањето на националната пензија ќе коригираме уште еден недостаток што со години се провлекуваше во валоваризацијата на трудот на уметниците.

Во Законот за култура, исто така, е дефиниран поимот уметник, како лице кое создава дело од уметничкото творештво или изведува дела како актер, режисер, костимограф, сценограф, ликовен уметник и архитект, вокално инструментален солист, диригент, композитор, писател, сценарист, кореограф и балетски уметник. Со Законот за заштита на културното наследство пак е утврдено дека стручни работници во областа на заштита на културното наследство се кустоси, библиотекари, конзерватори, филмолози, архивисти и документатори. Оттука цениме дека во согласност  со Уставот, прописите за републичките државни награди, прописите за културата, на право на месечен надомест до разлика од пензијата што ја остваруваат и највисоката пензија во Република Македонија треба да подлежат, покрај уметниците и стручните работници од областа на заштитата на културното наследство. Несомнено е дека и тие имаат голем придонес во однос на заштита и соодветниот третман на богатото наследство кое го поседуваме. 

Само за потсетување, сосема на крај ќе истакнам некои податоци во однос на добивањето на овие три награди, значи наградата „11 Октомври“ за долгогодишни остварувања или за животно дело во уметноста почнувајќи од 1964 година ја добиле 109 личности, наградата „Свети Климент Охридски“ почнувајќи од 1968 година ја добиле 63 личности и наградата „23 Октомври“ почнувајќи во 2006 година ја добиле 6 личности. Сите добитници на наградата континуирано го ширеа хоризонтот на уметничката слобода во македонската уметност и со своите дела се пишана во културната историја на Република Македонија. Нивното творештво е придобивка за целата држава, за сегашните и за идните генерации заради што цениме дека е потребно на соодветен и скромен начин на Република Македонија да им оддаде признание за нивниот придонес за развојот на културата.

За крајот, дозволете ми да ве информирам  за последната измена на Законот која се однесува на инспекцискиот надзор. Имено со новите членови ќе се изврши усогласување на Законот на култура со Законот за инспекциски надзор, со оглед на тоа што во вршењето на инспекциски надзор во културата не претпоставува постоење на одредени специфични прашања што е потребно да бидат дорегулирани со Законот за култура, во измените на Законот се содржани мал дел на одредби со што се регулира вршењето на инспекцискиот надзор.

Како што забележав на почетокот  овие измени на Законот се во насока на подобрување на целокупната клутурна клима во државата и од нив ќе имаат бенефит верувам сите граѓани на Република Македонија. Благодарам.

Светлана Јакимовска: Благодарам.

Збор има господинот Шутаров Васко, повелете.

Васко Шутаров: Благодарам почитувана госпоѓо потпретседател.

Комисијата за култура на своето прво собраниско читање го разгледа Предлог-закон за измена и дополнување на Законот за културата и едногласно му даде подршка за понатамошно собраниско читање. 

Овој закон побудува исклучително големо внимание не само во културната и уметничката јавност  на Република Македонија, од две главни причини што ќе сакам сега да ги потенцирам.

Најнапред, со Предлог законот за измена и дополнување во Законот за културата во делот на култура е обврзивачко донесување на Национална стратегија со дефинирање на стратешки цели во културата со многу јасно рокови, приоритети и изведувачи на тие цели. Секој, барем од оние културни работници кои ги слушнав и од доајените и  од активните културни работници, велат дека Законот е со многу исклучително доблесна цел, најпред заради тоа што Националната стратегија во себе треба да ги сублимира или да направи баланс помеѓу тоа што го велиме жива култура и таканаречената нежива култура, помеѓу институционалната култура и независната култура и, на крајот на краиштата, помеѓу културната разноликост, по што Република Македонија е препознатлива вклучувајќи ги тука и сите современи европски културни текови. Тоа е многу сериозна програма за која се нафати Министерството за култура. Акциониот  план што годишно ќе го разгледува Собранието на некој начин ќе дава отчетност за сите оние приоритети кои што Министерството во делот на културата си ги поставило како цел.

Се надевам декаво креирањето на Националната стратегија ќе  биде вклучен широк фронт на сите заинтересенти во културата, на  културните дејци, на културните работници, на  претставнници на националните институции, на  МАНУ,  но и на сите оние вљубеници во културата  вклучувајќи го и големиот бропја на здруженија  и на граѓани  од делот на културата и дел  од  културните творци од  независната културна сцена во  Република Македонија.

Вторит дел што е исклучително важен и на кој што на  предлагачот сум му посебно благодарен, е респектот  што го има  кон доајените во култура, кон креаторите на културното  во оваа земја. На  сите  кои го издигнале културниот живот  на Република Македонија и како  репрезент и во европски и светски рамки на  највисоко можно ниво. 

Ако летимично го погледнеме Прегледот на сите  добитници на свети климентовата награда, започната во 1968 година и  има 63 лауреати, на единаесетоктомвриската награда  што е  започнато да се доделува 1959 година и има 109 лауреати и последната, дваестретитрето октомвриската награда каде што  има шест лауреати. Сите оние луѓе, носители на овие три награди кои се живи, а имаат остварено право на пензија, од сега па натаму ќе ја имаат можноста за највисока државна пензија. И со полно право.

Ако само го прочитаме списокот на сите оние луѓе кои и нас, како пратеници, сите граѓани во Република Македонија не вдахнувале со нивната креативност, со нивната креативна игра, со пишаниот збор, со авторството на музички план, на литерелен, на сите области од делот на музиката, со врвни артистички креации, ако само го погледнеме летимично тој список, а дел од тие луѓе беа присутни и на нашата јавна дебата и на приемот што почитуваната министерка го организираше неодамна, тоа се луѓе на кои во најмала мерка, во секоја пригода   треба да им се поклонуваме, а од овој момент кога законот ќе стапи на сила и државата ќе им се реваншира со највисока можна државна пензија, заради тоа што тие луѓе го заслужуваат тоа. Освен нашиот длабок наклон кон духовното, креативното и врвното уметничко творештво, на тие луѓе, јас би ги замолил моите почитувани колеги да го притиснат зеленото копче и да дадат подршка на овој предлог закон. Благодарам.

Светлана Јакимовска: Благодарам.

Има збор господинот Јонузи Феми, повелете.
Феми Јонузи: Благодарам госпоѓо потпретседател, почитувани колеги пратеници, почитувана госпоѓа министер за култура. 

Со Законот за култура донесен во 1998 година се утврдени основата на културата како темелна вредност на Република Македонија, облиците на остварување на културата, начинот и условите за финансирање, надзорот и други прашања од интерес за културата. 

Со Законот за културата е предвидено дека за утврдување на среднорочни развојни насоки за остварување  на националниот интерес во културата, Собранието на Република Македонија донесува Национална програма за културата за период од 4 години. Националната програма за култура за периодот од 2004-2008 година, донесена во согласност со постојниот Закон за култура, конципирана и донесена како програмски документ без јасно изразени цели и приоритети, како и без акцикси план и мерила врз чии што основи ќе се следи нејзината примена.

Од наведените причини Националната програма и немаше практична реализација.

Во согласност со гореневеденото, во измените на Законот се предлага наместо Националната програма како програмски документ, Собранието на Република Македонија да доенсува национална стратегија за развој на културата како стратешки документ со кој што се утврдуваат среднорочните цели и приоритети за развојот на културата и се утврдуваат организациски, финансиски и административни мерки за нивно остварување. 

Во Република Македонија има уметници кои што дале посебен придонес во создавањето и развојот на културата и кои што се добитници на најголемите државни награди за повеќегодишни остварувања во областа на заштитата на културното наследство. Нивната пензија не е сразмерна на нивниот придонес и на нивните сотварувања во културата, заради што со измените на Законот се предлага на уметниците и на другите стручни работници од областа на културата кои што се добитници на наградите „11 Октомври“, „Св. Климент Охридски“, “23 Октомври„, за долгогодишни остварувања во културата да имаат право на месечен паричен надомест од Министерство за култура во висина на разликата меѓу пензијата која што ја остваруваат и највисоката пензија во Република Македонија. 

Собранието на Република Македонија на седницата одржана на 8 април 2010 година го донесе Законот за инспекциски надзор со кој што Закон се создаде основа за унифицирано постапување на инспекциските служби со што се надминаа досегашнитее ндостатоци во нивното функционирање. И во согласност со член 69 од Законот, законите со кои што е уредена надлежноста во вршењето на инспекцискиот надзор треба да се усогласат со одредбите на Законот за инспекциски надзор до 1 април 2011 година. 

Од наведениве причини со Законот се вршат измени на одредбите за инспекциски надзор заради нивно усогласување со Законот за инспекциски надзор. Во целост со овие измени се овозможува да се развива во целост областа на културата и ние како пратеничка група ќе дадеме подддршка за овие измени. Благодарам.

Светлана Јакимовска: Благодарам и јас.

Бидејки е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за култура како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок.

1.Предлогот на законот за изменување и дополнување на Законот за култура е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието да се достави до Комисијата за култура и Законодавно-правната комисија  на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 59 пратеници, сите 59 гласаа за, воздржани нема, против нема.

Ги молам службите да дадат точен број на  присутни пратеници во салата.

Во моментот на гласањето во салата беа присутни 62 пратеника.

Со оглед на тоа, констатирам дека Собранието го усвои предложениот заклучок.

Минуваме на точка 41 - Предлог на закон за националниот уметник  на Република Македонија - прво читање.

Предлогот на законот и извештаите на Комисијата за култура како матично работно тело и Законодавно-правната комисија  ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Има збор министерот за култура, повелете.

Елизабета Канческа Милевска: Благодарам.

Почитувани пратеници,  сосема на почеток би сакала да истакнам дека Законот за национален уметник е од големо значење и претставува еден суштествен закон пред се од една страна што ќе им овозможи можност на идните уметници да се јавуваат на голем број фестивали, значајни фестивали, да се натпреваруваат на тие фестивали, а од друга страна ќе овозможиме и ќе ги мотивираме сите македонски уметници да дадат врвен придонес во градењето и унапредувањето на културата и уметноста во нашата држава. Сакам да истакнам дека Уставот на Република Македонија  утврдуа дека културните права се дел од основните слободи и права на човекот и граѓанинот заради што со Уставот се гарантира слободата на научното, уметничкото и друг вид на интелектуално творештво. Воедно согласно со Уставот државата го поттикнува, помага и штити развојот на  науката, уметноста и културата, тргнувајки од фактот дека најголема цивилизациска  придобивка е токму слободата на творештвото. Суштествената задача на една држава е поддршката и афирмацијата на креативниот и уметничкиот труд. Уметноста не може да постои без уметниците, а тие имаат многу специфична и значајна улога во општеството. Затоа Министерство за култура и Владата посветува голема грижа за уметниците, за нивниот уметнички развој и придонесот кој што го даваат за промоција не само на културата на сопствената држава, туку и промоција на културата во светски рамки. Ова што е и поддршката на државата на уметникот во никој случај не треба да се гледа како на давање на одредени привилегии на уметниците, туку само како мерка во создавање на подобри услови за нивното творештво и оддавање на признание за нивната креативност. Во Република Македонија има уметници кои дале особен придонес во создавањето и развојот на формите на креативниот израз и стил во уметноста и придонеле за препознавање и признавање на културниот идентитет и интегритет на Република Македонија. За да им се оддаде признание за нивниот придонес во културата со закон  чие донесување се предлага се воведува  доделување на титула национален уметник на Република Македонија како највисоко признание од областа на културата кое се доделува на уметници кои дале врвен придонес во градењето и унапредувањето на културата и уметноста во Република Македонија. Титулата национален уметник се доделува на уметник  кој создава дела од уметничкото творештво, или изведува дела како актер, режисер, костимограф, сценограф, ликовен уметник и архитект, вокално инструментален солист, диригент, композитор, писател, сценарист, кореограф и балетски уметник. Имено, уметноста не е лесно мерлива категорија која може едноставно да се квантифицира. Законот пропишува критериуми и постапка по која ќе се доделува титулата на национален уметник. За сите видови на уметности задолжителни се два основни критериуми кои мора да ги исполни националнио туметник, а тоа се: исклучителен придонес во градењето и унапредувањето на културата и уметноста на Република Македонија, како и за нејзина афирмација во светот, добиените три значајни награди од областа на културата  „11 Октомври“, „Св. Климент Охридски“, “23 Октомври„, со цел да се респектираат особеностите на секоја од видовите на уметности за кои се доделува титулата национален уметник. Законот предвидува исполнување на посебни критериуми дадени за секои од видовите на уметности пординечно. За сите видови на уметности со критериумите се потврдуваат три основни сегменти значајни за секое уметничко творештво и тоа: остварени индивидуални репрезентативни странски награди од областа на културата, особен придонес во создавањето и развојот на формите на  креативниот израз и создаден значаен опус на дела и изведби. Со оглед на тоа што титулата на национален уметник треба да претставува најзначајно признание кое се оддава на уметниците, критериумите дадени во Законот несомнено се строги и сметам дека треба да бидат строги, но се реални, мерливи, универзални и остварливи. Ваквата поставеност на критериумите го стеснува кругот на потенцијални добитници на титулата, но истовремено токму желбата да се постигнат и остварат вакви космополитски критериуми со кои се потврдуваат врвни вредности на едно уметничко творештво, треба да претставува силен мотив и поттик за уметниците. 

Како што кажав и на почетокот и сега ќе истакнам, законот го гледам како еден мотивирачки закон за идните генерации, за идните уметници да се натпреваруваат и навистина да оставаат значетелен белег во светски рамки. 

Истовремено со ваквите критериуми се стимулира врвна комуникација со културните случувања во светот и со учеството на уметниците од Република Македонија на потврдени меѓународни манифестации и фествали, да станеме дел од светската културана сфера.

Заради значењето на тутулата на национален уметник, со законот се предвидува во текот на годината да се додели само една тутула.

Тутулата Национален уметник ја доделува претседателот на Република Македонија врз основа на предлог од министерот за култура, а по претходно мислење на комисија.

Иницијативата за доделување титула за национален уметник можат да достават јавни установи од областа на културата, високо образовни научни установи и здруженија на граѓани од областа на културата.

Иницијативата заедно со елаборатот за творештвото на кандидатот се доставува до Министерството за култура. Иницијативата ќе ја разгледува комисија основана од министерот за култура, која е должна да утврди дали предлогот за национален уметник е во согласност со критериумите наведени во законот.

Комисијата доствува извештај до министерот за култура кој содржи податоци за кандидатот, преглед на неговото творештво и уметнички изведби и оцена за исполнетоста на критериумите. 

Тутулата се доделува на 8-ми септември Денот на независноста на Македонија.

Република Македонија со средства од буџетот на земјата му доделува на носителот на тутулата национален уметник месечен паричен надомест во иснос од две месечни плати исплатени во Република Македонија во претходната година за тековната година, од денот на добивање на тутлата па се до карјот на животот.

Носителот на титулата национален уметник има право со средства од буџетот на Република Македонија да се издаде монографија на неговото творештво.

Она што клучно ја разликува Република Македонија од сите странски држави во кои се доделува оваа титула на национален уметни е тоа што во Република Македонија тутулата се доделува врз основа на утврдена поставка и утврдени прецизни критериуми кои се дадени во законот. Ваква поставеност на критериумите во целост ја исклучува можноста за дискреционо одлучување на субјектите инвилвирани во постапката за доделување на титулата, избегнување на субјективизмот во одлучувањето, а особено во можност од влијание на политиката при донесување на одлуки за избор на кандидат за доделување на тутулата на национален уметник.

Сакам исто така да објаснам дека во законот таксативно, за сите дејности од областа на културата, бидејќи сепак културата е доста специфична и хетерогена област, тука влегува издавачката  дејност, музично сценската дејност, театарската дејност, филмската дејност итн, значи за сите овие дејности прецизно се наведени критериумите и таксативно се наведени сите оние меѓународни фестивали, така што се избегнува онаа политика во културата и добро што овие критериуми се наоѓаат во законот. Претходно имаше размислување овие критериуми да се донесат со подзаконски акт, но ние сметавме дека Собранието, доколку некој од фестивалите треба да се надогради со некој нов фестивал или некој згасне во наредните години, така што  Собранието треба да ја направи таа измена. Сметаме дека со тоа навистина ќе се избегне политиката и нема да се остави можноста министерот за култура да додава некои фестивали и награди,  така што Собранието како највисок законодавен дом ќе ги врши тие измени. Затоа таксативно се наведени сите овие фестивали во сите дејности, во законот. 

Сосема на крај сакам да истакнам дека со титулата национален уметник, како највисоко признание од областа на културата, сметам дека ќе ги стимулираме и мотивираме сите уметници да дадат врвен придонес во градењето и унапредувањето на културата и уметноста во нашата држава. Македонските уметници се најголеми  амбасадори на македонската култура и како и досега и во иднина ќе останат наш највисок приоритет и на Владата и во Министерството за култура. Благодарам.

Светлана Јакимовска: Благодарам и јас.

Има збор госпоѓа Лилјана Затуровска, повелете.

Лилјана Затуровска: Благодарам.

На Комисијата за култура имавме можност да го слушнеме мислењето, забелешките и предлозите на оние за кои во суштина е и наменет овој закон, Закон за националниот уметник, исклучително плодна дебата. Присуствуваа значајни личности од фелата на уметноста, филмската, музичката, ликовната уметност од кои привенствено слушнавме благодараност што после 20 години од осамостојувањето на Република Македонија некој се сетил и на нив, на нивната значајна улога која ја имаат за развојот на културните вредности на нашата земја во законска рамка ја ставаат материјата националниот уметник, за прв пат и со комплетни законски решение односно одредби да се регулира и заштити.

За поздравување е иницијативата на Министерството за култура да на еден симболичен начин во година кога се одбележуваат 20 години од независноста на Република Македонија, да бидат во знакот на одавање на признание на оние кои што се меѓу најзаслужните, промоторите на културните вредности на една земја, во знак на нивната посветеност на полето на уметноста, литературното творештво, филмот, актерството, музиката, архитектурата, најзначајните фактори во зачувување на нашиот идентитет и јазик, по што сме и посебни и препознатливи како во минатото така и во сегашноста и она што е најважно оставаме белег за препознавање и основа за уште поинтезивен развој на оваа област во идинина. 

Со право треба да се забележи и во секој случај да се пофали фактот дека сегашните владини мандатори, комплетно Министерството за култура во изминатите пет години интезивно и во континуитет ги зајакнуваат рамките и дејствувањата во областа на културата.

Како прилично маргинализирана интелектуала македонските уметници долги години од осамостојувањето, беа препуштени, да не речам на самите себе си, потпирајќи се на својот огормен ентузијазам и потврди кои најчесто беа препознавани и испочитувани првенствено од страна на другите држави за потоа да осознаеме со каков уметнички потенцијал располагаме, признат и афирмиран надвор од нашата земја.

Реформите кои што се преземаат во сите области, вклучувајќи ја и културата како дејност или сфера од исклучително значење за осознавање и препознавање на еден народ, нација, традиција, култура, секако се за почит и пофалба. 

Многу малку се правело за културата, многу малку се вложувало во истата, а уште помалку се вложувало во мотивирањето и поттикнувањето на оние од кои зависи напредокот во културата. Затоа денешниот предлог закон за националниот уметник на Република Македонија е за пофалба, упатена до Министерството  за култура, за нивниот значаен чекор во насока на утврдување на законските рамки, со цел да се регулира и да се уреди постапката и критериумите за доделување на титулата национален уметник, со што секако е во насока на стимулирање на творештвото и ангажирањето на поедини уметници, со што се смета дека конечно веќе може да се зборува за поволни клими во рамките на уметничкото творештво.

Се поевидентни се уметничките настапи, групирањата и охрабреноста на младите автори да го презентираат својот творечки потенцијал. Во тој контекст за поздравување е иницијативата за донесување на Закон за националниот уметник.

Овој закон, се разбира е поттик за негување на уметничката критика, објавување на монографии и следење на уметничките текови во рамките на нашата земја и се разбира надвор од неа.

Република Македонија располага и може да се пофали со богата културно уметничка традиција и голем број уметници кои дале особен придонес во развојот на културата и уметноста, достоинствено презентирајќи ја македонската уметничка мисла во рамките на нашата земја, во регионот и пошироко во светот. Имаме вредни луѓе со високи уметнички квалитети и постигнувања со сите сфери. Епохални достигнување имаме на пример, на полето на литературата. 

Секако импонира и буди чувство на гордост и возвишеност ако се чуе било каков успех на истакнат наш уметник на полето на уметност и култура, уште повеќе ако тоа е испочитувано и пофалено од други земји. Само пред неколку недели во Амазон беше објавена ранг-листа на најпродаваните европски поети во САД каде што меѓу Рилке, Рембо, Марламе беше и насловот на свежо преведената збирка на нашиот млад поет Никола Маџиров кој присуствуваше исто така и на расправата по однос на ова законско решение на Комисијата за култура. Секако дека е ова голем настан за Република Македонија и самиот уметник ги заслужува сите национални пофалби. Сите вакви успеси на нашите истакнати уметници, треба да бидат следени од нашата држава и соодветно третирани. Но колку тоа до сега било пракса зборува и фактот што во изминатиот период многу малку се вложувало во културното творештво и фактот што оваа материја за која денес дебатираме не била заштитена ниту со законска регулатива. Токму во оваа насока е и денешниот предлог на законското решение со кое законски се сака да се регулира нивниот придонес во културата со веведување доделување титула национален уметник на Република Македонија. 
Поседувањето на звањето национален уметник е само по себе порта кон понатамошни признанија и препознавање на интернационалната сцена. Ние како држава сме должни да го пrepознаваме и ваволизираме достоинствено творештвото на уметникот. Сметам дека критериумите прецизирани во законското решение за тутулата национален уметник како највисоко признание во областа на културата се поставени на исклучително високо ниво и тоа можеби треба да се прифати дека е во насока на поголема мотивација за актуелната уметничка сцена, да расте и креативно да се доразвива и натпреварува во насока на освојување на големи признание и  пред се следење на светските трендови во уметноста. Но сепак би сакала да истакнам дека на расправата на Комисијата за култура токму најповеќе се дискутираше околу поставеноста на критериумите и во насока на подобрувањето на текстот на законот во насока на овозможување на реална можност нашите уметници да се носители на ова звање. Се истакна мислење дека се потребни извесни корекции во однос на критериумите кои би требало да соодветствуваат според реалната состајба која кај нас владее,  секако да имаме предвид и тоа колку нашите уметници можат да ги достигнат истите, се разбира имајќи ги во предвид условите во кои до сега се развивале и твореле и моженостите кои им биле на располагање за да се изградуваат и надградуваат за да добијат звање тутула национален уметник. 

Исто така треба да се истакне и фактот дека транспарентноста при изработка на ова законско решение е секако за пофалба бидејќи сите оние кои со било какви идеи, сугестии, забелешки сакале да парципираат во креирањето на текстот на законското решение има можност тоа да го направат со оглед на тоа дека истото се наоѓаше на веб-сајдот на Министерството за култура. 

Но секако министерката за култура ги повика уметниците сите нивни сугестии во писмена форма да ги достават.

Уште еднаш ја поздравувам иницијативата на Министерството за култура во предлагањето на законот за националниот уметни на Република Македонија и од овој потег секако сум охрабрена и од надежта дека допрва нашите уметници ќе се сремат кон повисоки и поголеми дострели, признанија и резултати што секако се од основна цел и од донесувањето  на овој закон, што треба да се очекува да се постигнат во перспективна иднина. Благодарам.

Светлана Јакимовска: Благодарам и јас.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за култура како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за националниот уметник на Република Македонија  е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за култура и Законодавно правна комисија на Собранието на Република Македонија. 
Пред да го ставам заклучокот на гласање ги повикувам пратениците да влезат во салата.
Предложениот заклучок го ставам на гласање.

Ве повикувам да гласаме.

Вкупно гласаа 60 пратеник. Од нив за предложениот заклучок гласаа сите 60, нема воздржани, нема против.

Констатирам дека Собранието го усвои предложениот заклучок.
Минуваме на точка 42 -  Предлог на закон за прогласување на старото градско јадро на Охрид за културно наследство од особено значење – прво читање
Предлогот на законот и извештаите на Комисијата за култура како матично работно тело и Законодавно правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.
Збор има министерот за култура, повелете.

Елизабета Камческа Милевска: Благодарам почитуван претседател, почитувани пратеници,

Културното наследство на Република Македонија е еден од приоритетите на културната политика на Министерството за култура.

 Во изминатиот период посветивме навистина големо и целосно внимание на културното наследство, пред се, што културното наследнство на Република Македонија и од историски, културолошки аспект преставува израз и потврда на универзалните  вредности што постоеле на овој простор. 

Несомнено Охрид со сите вредности што ги поседува особено поради историските, уметничките, архитектонските, урбанистичките, амбиенталните, етнолошките и духовните богатства е еден од најзначајните споменици на културата во Република Македонија. 

Овој древен град освен што е ризница на голем број споменични добра од старогратска и градска архитектура, поседува и импонзантен број инзвонредни проекти од сакралната архитектура.

Старото градско јадро на Охрид како комплексна споменичка целина е значајно поради многубројните археолошки локалитети што ги содржи, како и поради низата поединечни објекти кои имаат карактеристики на културно наследство од исклучително значење.

Богатата материјална и духовна култура на Охрид го става градот на пиедестал меѓу најзначајните споменици во светот, па почнувајќи од 1979 година и 1980 година, Охрид како ретко природно и културно богатство од светско значење се наоѓа на списокот на светско клутурно и природно наследство на УНЕСКО.

Со законот чие донесување се предлага, се уредуваат клучните прашања во поглед на практичните аспекти на заштитата на едно конкретно заштитено добро, споменична целина, староградско јадро на Охрид.

Имајќи ги предвид богатите културно историски и архиктектонски, археолошки и етнолошки вредности кои на споменичната целина и даваат една посебност, раритетност, репрезентативност, автентичност, зачуваност, разновидност и интегралност, се предлага старото градско јадро на Охрид да добие статус на културно наследство од особено значење од категорија големо значење. 

Со законот, предметното добро се идентификува со називот староградско јадро на Охрид, се утврдува просторот што го зафаќа, изразен во координати и се дефинираат границите на доброто и контактната зона. 

Исто така, имајќи ги впредвид вредностите на старото градско јадро, потребата од интегрално задржување на неговата автентичност и долговечност, како и заради потребата да се спречат активности со кои може да се загрози идентитетот на доброто, а почесто имавме вакви активности и наистина се нарушување ова значајно јадро, значи старото градско јадро на Охрид, особено поради се поприсутната експанзивна урбанизација на просторот во Охрид и неговата околина во законот е утврдена значително поголема контактна зона. 

Со проширување на режимот на заштита во поголем простор, изразена во контактна зона која претставува т.н. заштитен појас околку старото градско јадро на Охрид, сметаме дека ќе се придонесе за поголемо зачувување на архиктектонските и урбанистичките вредности на старото градско јадро на Охрид.

Законот содржи одредби со кои е утврден специфичен режим на заштита на старото градско јадро на Охрид и на неговата контактна зона чија цел е да се спречат дејствија, појави и влијани со кои се врши или може да настане оштетување, уништување или деградирање на споменичната целина. 

За прецизно да се утврдат заштитните мерки што ќе се применуваат врз секој поединечен објект, блоковите и отворените површини во споменичната целина, се предлага во заштитно конзерваторските основи да бидат содржани и сите дозволени и рестрективни мерки за старото градско јадро на Охрид.

Со регулирање на прашањето за дозволените и за рестриктивните мерки во споменичната целина на заинтересираните субјекти, како сопственик, корисник и инвеститор, ќе им се овозможи во секој момент да можат да добијат релевантни податоци за објектот од нивни интерес, со што ќе може да се направи реална процена на потребните финансиски и технички средства, како и на времето и обемот на потребните интервенции.

Јасно и транспарентно дефинираните параметри ќе ја олеснат постапката за изработка на урбанистички и конзерваторски проект, како и постапка за издавање на конзерваторско одобрение од страна на Управата за заштита на културното наследство.

Поради значењето што го има споменичката целина, како  и поради вредностите и потенцијалите што ги поседува, треба да постои висок степен на координираност и зголемување на управувачките капацитети во старото градско јадро на Охрид.

Интегрираното управување на старото градско јадро во законот е решено преку развивање на партнерски однос меѓу Република Македонија, поточно национална установа Завод за заштита на споменици на културата и Музеј Охрид и општината Охрид кои имаат заеднички ингеренции во управувањето на предметното добро. 

Заради потребата да се креираат комплементарни и не конфликтни механизми со кој ќе се олеснат процесите на ревитализација на споменичната целина, како и заради потребата заеднички да се реализираат активности со кои ќе се овозможи одржлив економски развој на доброто,  се предлага општината Охрид и Националната установа Завод и Музеј Охрид да донесат план за интегрирана заштита на старото градско јадро на Охрид, за период од 5 години.

Токму поради големото значење на споменичната целина, предвидено е формирање на надзорен одбор кој ќе врши вреднување и набљудување на спроведувањето на планот за интегрирана заштита. 

Сосема на крај ќе истакнам дека во минатата година беше донесен и закон за управување со светското природно и културно наследство на Охрид, закон кој не претставува посебен акт за заштита на културното наследство на охридскиот регион, ниту пак со закон се пропишуваат посебни мерки за заштита на културното наследство, режим на заштита, токму овој закон за прогласување на старото градско јадро на Охрид, за културно наследство од особено значење, мислам дека навистина ќе има голем имплус во однос на зачувување на старото градско јадро на Охрид и старата градска архиктектура. Благодарам.

Светлана Јакимовска: Благодарам  и јас.

Има збор господинот Цветко Грозданов, повелете.

Цветко Грозданов: Благодарам.

На почетокот, пред да отпочнам со мојата дискусија по однос на предлог законот за прогласување на старото градско јадро на Охрид за културно наследство од особено значење, сакам од мое лично име и од името на граѓаните на Република Македонија, поточно на граѓаните од Охрид,  да и се заблагодарам на министерката за култура Елизабета Милеска Канчевска која што несебично се вложи себе си и својата екипа за да дојдеме до одредени решенија кои на некој начин ќе претставуваат и заштита на градот Охрид. 

Би сакал да кажам дека во изминатите 20 години од осамостојувањето на Република Македонија па се до денес, како што доаѓаа изборите, како што се појавуваа кандидатите, без разлика дали станува збор за локални избори, дали станува збор за парламентарни избори, сите во своите програми го вметнуваа овој закон. Законот ние го нарекуваме Закон за Охрид. Но, поминаа 20 години од осамостојувањето на Република Македонија и до ден денес ниту еден немаше храброст, ниту смелост, ниту знаење и умеење како и на кој начин да придонесе, поточно да го донесе овој закон, Законот за прогласување на старото градско јадро на Охрид за културно наследство од особено значење. 

Денес сме сведоци дека Владата на ВМРО-ДПМНЕ, Владата на премиерот Груевски благодарение, уште еднаш ќе потенцирам на министерката Елизабета Милеска Канчевска, денес на дневен ред е токму овој закон, Законот за Охрид, долго очекуван закон, закон со кој многу работи ќе треба граѓаните на Охрид да ги испочитуваат во интерес на самиот град.

Би сакал да напомнам дека Охрид од 1979 година претставува град заштитен од УНЕСКО но сепак ќе ќажам дека од осамостојувањето до денес е направен невиден хаос, хаос во градбата на она што се нарекува или зачувувањето на автентичноста на стариот дел на градот Охрид. 

Со донесувањето на овој закон се надевам дека овој хаос во урбанизмот што веќе подолго време дивее низ Охрид, ќе биде ставен под законска регулатива, иако ќе напомнам дека и во овој временски период од осамостојувањето до денес важеа законите во кои што во старото градско јадро поточно во стариот град Охрид се знаеше дека чатиите мора да бидат на четири води, дека ѓурамиите мора да бидат полукружни, дека прозорите треба да бидат метар и дваесет на осумдесет, дека нема стакленици, дека нема баџи. Но, денес сме сведоци дека Охрид е нагрден, поточно унаказан од она што се нарекува диви градби, поточно од самоволието и хаосот во урбанизмот кој владее во Охрид. 

Уште еднаш ќе напомнам дека во минатиот период, пред некаде две години, националниот комитет на УНЕСКО укажуваше на фактот дека Охрид може да изгуби, дека Охрид може да исчезне од листата на градови кои се заштитени од УНЕСКО. Сепак, уште еднаш тука благодарност до министерката Милеска Канчевска која е член  на Националниот комитет на УНЕСКО што придонесе Охрид да не биде избришан од таа карта ветувајќи дека во периодот кој следи ќе бидат подготвени двата закони, Законот за културното наследство од особено значење за Охрид, поточно прогласувањето на старото градско јадро на Охрид за културно наследство, но исто така и Законот за управување со културното наследство. Денес сме сведоци дека овие два закони се веќе донесени и дека Охрид во периодот кој следи ќе ја врати својата автентичност, ќе се придржува кон оние прописи кои ги налага УНЕСКО и дека автентичноста на Охрид, старата градска архитектура, културното наследство, безбројните цркви кои се наоѓаат во Охрид. Знаете дека Охрид е познат по тоа дека, има една поговорка која е и вистина, кажува дека во Охрид има 365 цркви, така што секој посетител може во текот на годината да посети по една црква. Се надевам дека со овој закон ќе придонесеме максимално да биде заштитен Охрид. Но, исто така уште една благодарност и укажување до нашата, охридската јавност која што во изминатиот период, пред некаде три четири дена, одредени стручни лица кои се јавија по вип-порталите, локалните вет-портали на порталот Охрид Он. ком, во кои се укажуваше за тоа дали е можно да се спречи владеењето на хаосот и дали овој закон да се донесе или не треба да се донесе. 

Јас на почетокот кажав дека 20 години сите ветуваа, а никој не го донесе. денес го носиме и треба да се почитува. Денес ќе се стави редот и ќе се стави крај на хаосот во Охрид.Но сакам да напоменам дека тоа не е само случај со старото градско јадро, поточно не е само со стариот град на Охрид. Министерката во нејзиното излагање укажа на контактната заштитна зона што се прошири. Почитувани граѓани на Охрид, почитувани граѓани на Република Македонија, особено оние жители на Охрид сакам да укажам дека оваа заштитна зона веќе е проширена до населбата Железничка, поточно до улицата Железничка, каде што, слободно можам да кажам ќе биде ставена одредена заштита и нема да има владеење на хаосот во градбата во Охрид. На овој начин сите културни наследства, сите археолошки наоѓалишта, сите цркви, но исто така и автентичноста на градбата во одредени делови ќе биде заштитена. 

Се надевам дека во периодот што доаѓа, во периодот што следи Охрид ќе си го врати достоинството, Охрид ќе го поврати ликот и ќе престане наградувањето на Охрид. Денеска, уште еднаш благодарност од оваа говорница до минситерката за несебичното залагање. Како што беше она неотпишувањето на Охрид од картата на УНЕСКО па до донесувањето и на овие два потребни закони што ги донесовме за Охрид. Министерке уште еднаш благодарам во мое лично име и во името на граѓаните на Охрид. 

Ви благодарам. 

Светлана Јакимовска: Благодарам.
Има збор госпоѓа Кипаризовска Крстевска Анита, повелете. 

Анита Кипаризовска Крстевска: Благодарам почитувана потпретседателке, почитувани колеги пратеници, почитувана јавност, почитувана министерке за култура. 
На почетокот сакам да го поздравам доставениот Предлог закон за прогласување на старото градско јадро на Охрид за културно наследство од особено значење затоа што сметам дека е уште еден добар закон доставен од Владата, конкретно од Министерството за култура и сметам дека на овој начин уште еднашка се докажува дека му е посветено исклучително големо значење на градот Охрид. 

Ова го велам не само како охриѓанка затоа што сакам така да биде, туку истото е поткрепено со низа аргументи. Во прилог на истите секако одат и претходно донесените закони за управување со светското природно и културно наследство, Законот за заштита на културното наследство во Охридскиот регион, низата активности направени од страна на Владата, проектите со што навистина конкретно со аргументи со дела се докажува дека оваа Влада како никоја до сега имала слух за градот Охрид. 

За овој предложен закон јас лично имам навистина позитивно мислење, сметам дека во голема мера ќе биде заштитена материјалната, диховната традиција на Охрид, големата концентрација на црковни објекти во Охрид го заслужува тоа, знаеме сите дека се наоѓаат скоро на секој чекор и сигурна сум дека сите се сложуваат со мислењето дека Охрид го заслужува пиедесталот меѓу највеличествените споменици во светот. 

Овој закон, ваков каков што е, во суштина е специјален закон кој што нуди специфични решенија, индивидуализација  на заштитеното добро конкретно на старото градско јадро на Охрид и лично сметам дека од една страна се заокружува уставно правната рамка за посебна заштита на добрата од особено културно и историско значење определени со закон, меѓутоа од друга страна се создава и практична и правна основа за примена на национален модел за заштита на културните добра од особено значење од друга страна. 

Кога ќе бидат во вид земени богатите културно историски, архитектонски, археолошки етнолошки вредности, зачуваноста, автентичноста, меѓутоа и интегралноста на целината сите заедно знаеме дека се предуслови кои што ја отсликуваат потребата старото градско јадро на Охрид да добие статус на културно наследство од особено значење. 
Значи за поздравување е што со Предлог законот се дефинирани, според мене, прецизно границите на старото градско јадро при што сметам дека ќе бидат во иднина избегнати евентуални спорни ситуации кои што произлегуваат првенствено кога има недефинирани граници на едно заштитно добро. 

Понатака, дефинирањето на заштитеното подрачје, овозможува јасно препознавање на досегот на прописите на заштита на културното наследство, а со тоа се разграничени јасно и надлежностите. При тоа сметам дека ќе бидат избегнати, со доенсувањето на овој закон, ситуации кога сите мислат дека се надлежни или пак сосема друга крајност кога си ги префрлаат надлежностите од локално на централно ниво и обратно, значи, според овој закон ќе се знае конкретно кој за што е надлежен. 

Особено е позитивно во предложениот закон што се предвидува режимот на заштита кој што соодветна доразработка ќе добие преку заштитно конзерваторски основи кои што ќе бидат вградени во иднина во урбанистичкиот план односно ќе бидат јасно прецизирани и содржани сите дозволени, меѓутоа и рестриктивните мерки за старото градско јадро. Што значи при евентуална инвестиција сите заинтересирани субјекти, било тоа да се сопственици, било корисници или инвеститори во секој момент ќе можат да добијат релевантни податоци од нивен интерес за конкретниот објект. Врз основа на што ќе можат секако да направат во иднина и реална проценка за потребните технички и финансиски средства како и на времето и обемот на потребните интервенции. 

Кога ќе бидат познати транспарентни потребните параметри, јасно е дека полесно ќе може да биде изготвуван и урбанистичкиот и конзеваторскиот проект, понатака ќе бидат избегувани ситуации неконтролирани или несоодветни урбанистички решенија да направат градот да стигне на листа на загрозени локалитети на УНЕСКО, ќе бидат спречени, покрај со останатите претходно споменати законски решенија, и со овој закон дивоградбите или несоодветни реставрации да постојат на заштитените објекти, изградба на приватни пристаништа, платформи и слични објекти кои што јасно ни е на сите дека го нарушуваат ликот на старото градско јадро, а ќе бидат секако дозволени дејствија, градење, ревитализација, меѓутоа, под познати и јасни параметри што е особено битно и со кое што нема да се наруши во суштина ликот на старото градско јадро. 

Да напоменам уште дека управувањето како што беше и претходно кажано со старото градско јадро во Охрид ќе го вршат Заводот за заштита на спомениците на културата и музеј Охрид во името на Република Македонија, градоначалникот од друга страна на општина Охрид, во име на локалната зедница, преку донесувањена план на интегрирана заштита и тоа за период од пет години, а надзор на истото ќе врши надзорен одбор, нема да остане така, туку ќе биде составен од компетентни членови од централно и локално ниво, но од соодветни институции. 

На крајот ќе кажам дека во целост го поддржувам овој закон за заштита на старото градско јадро на Охрид. Сметам, како што кажав и претходно дека на овој начин уште повеќе ќе се придонесе за трајното зачувување на предностите на Охрид во иднина ќе се спречи урбанистичкиот хаос што некој локално се обидува да го направи, да го наметне. Сакање и грижа за Охрид е овој начин, кога се заштитува, кога се гради, а не кога се руши. На овој начин, сметам дека сите заедно, парламентот, Владата, Министерството за култура по конкретно, заедно со сите нас пратеници и граѓаните, ќе го оствариме она што Охрид го заслужува, да ни биде пренесен на идните генерации. 

Ви благодарам за вниманието. 

Трајко Вељаноски: Благодарам и јас.
Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за култура како матично работно тело и Законодавно-правна комисија и расправата на седницата на Собранието, на Собранието му предлагам да го усви следниот заклучок:

1. Предлогот на закон за прогласување на старото градско јадро на Охрид за културно наследство од особено значење е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за култура и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 57 пратеници, сите 57 за, нема воздржани, нема против. 

Молам службите да утврдат точен број на присутни пратеници во салата. 

(Службите утврдуваат точен број на присутни пратеници во салата) 

Во салата се присутни 60 пратеници, гласањето не е полноважно. 

Гласањето ќе се повтори. 

Ги повикувам пратениците да влезат во салата за да прејдеме на гласање. 

(Пратеници влегуваат во салата) 

Во салата сега има 61 пратеник, може полноважно да се гласа. 

Предложениот заклучок го ставам на гласање. 

Ве повикувам да гласаме. 

Вкупно гласаа 58 пратеници, сите 58 гласаа за, нема воздржани, нема против. 

Констатирам дека Собранието го усвои предложениот заклучок. 

Минуваме на точката 43. - Предлог на закон за изменување и дополнување на Законот за аудиовизуелните добра - прво читање. 

Предлогот на законот и извештаите на Комисијата за култура, како матично работно тело и Законодавно-правна комисија ви се доставени односно поделени. 

Отворам општа расправа.

Ги повикувам предлагачот и пратениците кои сакаат да говорат во општата расправа по Предлогот на законот да се пријават за збор. Благодарам. 

За збор се јави и има збор министерката за култура, повелете. 

Елизабета Канческа Милевска: Благодарам претседателе. 

Почитувани пратеници, имајќи предвид дека аудиовизуелните добра се израз на културниот идентитет на секој народ и дека поради својата образовна, културно уметничка, научна, историска вредност претставуваат составен дел на културното наследство на една држава, несомнена е потребата од солидна национална легислатива на заштита на овој вид добра. Затоа предлагаме одредени измени токму во оваа насока и овој правец. 

Значаен момент во формирањето на правната рамка во која што функционира дејноста на заштитата на аудивисуелните добра е донесување на Закон за аудивизуелните добра во 2008 година, со што се регулира заштитата на аудиовизуелните добра што претставува културно наследство. 

Сосема кратко ќе информирам дека Кинотеката на Македонија, како национална институција што е основана 1974 година, е единствена институција надлежна да го архивира филмското односно аудиовизуелното културно наследство, пред се од национално значење за државата, а филмовите, во изворна или обработена форма, да ги направи достапни за јавноста за едукативни, културни, научни, продуцентски и други општествено корисни цели. Кинотеката на Македонија располага со над 15 илјади филсмки копии, повеќе од 72 илјади парчиња пропаганден материјал, фотографии и плакати, како и над 100 илјади документи пишувана граѓа, а во составот на кинотеката е и специјализираната Филмолошка библиотека со над 4 илјади книги и списанија за историјата на филмот, 32.500 прес клипинзи, како и повеќе десетици сопствени филмолошки списанија, познатото списание„Кинопис“, дата база, веб страница за македонската кинематографија. 

Кинотеката располага и со депоа, изработени според сите градежно-технички стандарди и меѓународни стандарди за чување на филмови, препорачани од Светската асоцијација на филмски архиви ФИА. 

Целта на предложените измени во законот е намалување на висината на глобите и воведување укажување со покана за едукација за прекршоци, проценети со незначителна опасност во постапка пред поведување на прекршочна постапка. Заради поголема транспарентност во работењето на Министерството за култура при извршените контроли се изготвуваат квартални извештаи и истите ќе се објавуваат на веб страницата на Министерството за култура. Благодарам. 

Трајко Вељаноски: Благодарам и јас.
Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за култура како матично работно тело и Законодавно-правна комисија и расправата на седницата на Собранието, на Собранието му предлагам да го усви следниот заклучок:

1. Предлогот на закон за изменување и дополнување на Законот за аудиовизуелните добра е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за култура и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме.  Благодарам. 

Вкупно гласаа 61 пратеник, сите 61 за, нема воздржани, нема против. 

Констатирам дека Собранието го усвои предложениот заклучок. 

Минуваме на точката 44. - Предлог на закон за изменување и дополнување на Законот за задолжителен примерок - прво читање. 

Предлогот на законот и извештаите на Комисијата за култура, како матично работно тело и Законодавно-правна комисија ви се доставени односно поделени. 

Отворам општа расправа.

Ги повикувам предлагачот и пратениците кои сакаат да говорат во општата расправа по Предлогот на законот да се пријават за збор. Благодарам. 

За збор се јави и има збор министерката за култура, повелете. 

Елизабета Канческа Милевска: Благодарам претседателе. 

Почитувани пратеници, Законот за задолжителен примерок е првиот закон од областа на културата донесен по прогласувањето на независноста на Република Македонија и усвојување на Уставот од 1991 година. Со него се уредуваат условите и постапката за донесување на задолжителен примерок. 

Поимот „задолжителен примерок“ ги подразбира сите видови на публикации што, заради заштита, чување и користење се доставуваат до определени јавни установи утврдени со Законот. 

Поимот „публикација“ опфаќа неколку видови на различни творби, како книги, брошури и друг материјал што се умножува и е наменет за јавноста, со носачи на слика и тон, државни пари, магистерски и докторски трудови. 

Доставувањето на задолжителен примерок со законот е утврдено како работа од јавен интерес, а средствата за негова заштита, чување и користење се издвојуваат од буџетот на Република Македонија. 

Задолжителниот примерок се категоризира како културно наследство од големоз начење и се заштитува според прописите за посебна заштита, предмети од посебно историско и културно наследство. Задолжителниот примерок, во зависност од видот на доброто се доставува до Националната установа, Националната универзитетска билиотека „Св Климент Охридски“ Скопје и до другите депозитни библиотеки, Кинотеката на Македонија и до Музејот на Македонија. 

Во 2008 година се направени измени и дополнувања на Законто за задолжителен примерок, заради усогласување на Законот со решенијата содржани во Законто за прекршоци. Со измените на Законот што се предлагаат намалени се висината и распоните на глобите и воведено е укажување со покана за едукација за прекршоци проценети со незначителна опасност во постапка пред поведување на прекршочната постапка. Благодарам. 

Трајко Вељаноски: Благодарам и јас. 
Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за култура како матично работно тело и Законодавно правната комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за задолжителен примерок е прифатлив и може да се даде на натамошно односно второ читање.

2. Овој заклучок заедно со стенографските белешки од седницата на Собранието да се достави до Комисијата за култура и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 62 пратеници, од нив за предложениот заклучок гласаа сите 61, нема воздржани, нема против.

Констатирам дека Собранието го усвои предложениот заклучок.

Минуваме на точка 45 - Предлог на закон за  изменување на Законот за обезбедување на лица и имот - прво читање поднесен од пратеникот Павле Трајанов.

Предлогот на законот и извештаите на Комисијата за одбрана и безбедност како матично работно тело и на Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

За збор се јави и има збор господинот Павле Трајанов, повелете.

Павле Трајанов: Почитуван претседателе, почитувани пратеници,

Накратко сакам да ја образложам потребата од донесување на законот за обезбедување на лица и имот. Инаку основен предлагач кога се носеше овој закон беше Владата, односно  Министерството за внатрешни работи. Тогаш кога се подготвуваше овој закон за обезбедување на лица и имоти во тоа време имаше одлив на припадници на полицијата, но и на Армијата во агенциите за обезбедување. Поради тоа се стави една законска одредба на оние припадници на полицијата и на Армијата на кои што им престанал по било кој основ работниот однос да не можат две години да се стекнуваат со право на дозвола, или лиценца за работа во агенциите за обезбедување. Меѓутоа, од тогаш до сега се сменија состојбите и многу ретко сега припадник на полицијата, или на Армијата ја напуштил својата работа за да се вклучи во работата на агенциите за обезбедување. Поради тие причини, а посебно имајќи во вид дека професионалните војници кои што со навршување на 38 годишна возраст остануваат без работа и покрај заложбите на Владата за овие професионални припадници на Армијата да ги најде соодветен ангажман, да најде законски решенија за да не останат на улица. Една од можностите е да се укине законската одредба да чекаат две години, па да работат во агенциите за обезбедување. Значи со оваа одредба практично тој законски определен период од две години сега се укинува и се создава можност припадниците на Армијата по 38 години, но и на припадници на полицијата по било кој основ ако им престане работниот однос да можат да се ангажираат да работат во агенциите за обезбедување. Од тие причини сметам дека Парламентот треба да даде поддршка на овој закон да оди во втора фаза, бидејќи меѓу другото ќе овозможиме една од шансите после 38 годишна возраст на професионалните војници пред се да бидат ангажирани да можат да се стекнат со дозвола за работа, или лиценца, со што ќе можат да се вработуваат во агенциите за обезбедување. Сакам да укажам дека имаше бројни иницијативи за донесувае на вакви промени во овој закон, имаше и од повеќе асоцијации, но пред се од припадниците на Армијата на Република Македонија и од припадници на  Министерството за внатрешни работи. Сметам дека на овој начин Парламентот ќе создаде законски можности овие припадници на Армијата и на полицијата, но и во другите служби за безбедност што работат да можат еден од условите да ги разрешат, да можат да се вработуваат во овие агенции. Благодарам.

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за одбрана и безбедност како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување на  Законот за обезбедување на лица и имот поднесен од пратеникот Павле Трајанов не е прифатлив и не може да се даде на натамошно односно на второ читање.

2. Овој заклучок, заедно со извештаите на Комисијата за одбрана и безбедност и Законодавно правната комисија, како и стенографските белешки од седницата на Собранието да се достави до предлагачот на законот, пратеникот Павле Трајанов.

Предложениот заклучок го ставам на гласање.

Ве повикувам да гласаме.

Вкупно гласаа 60 пратеници, од нив за предложениот заклучок гласаа 56, воздржани 2, против 2.

Констатирам дека Собранието го усвои предложениот заклучок.

Минуваме на точка 46 - Предлог на закон за  изменување на Законот за служба во Армијата на Република Македонија - прво читање поднесен од пратениците Владимир Ѓорчев, Талат Џафери, Оливера Трајановска, Иван Стоиљковиќ, Оливер Алексовски, Горан Ѓуровски, Марјанчо Колевски, Цветан Трифуновски.

Предлогот на законот и извештаите на Комисијата за одбрана и безбедност како матично работно тело и на Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

Бидејќи нема пријавено за збор, констатирам дека општата расправа по Предлогот на законот е завршена.

Врз основа на извештаите Комисијата за одбрана и безбедност како матично работно тело и на Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување на Законот за служба во Армијата на Република Македонија поднесен од  Владимир Ѓорчев, Талат Џафери, Оливера Трајановска, Иван Стоиљковиќ, Оливер Алексовски, Горан Ѓуровски, Марјанчо Колевски, Цветан Трифуновски е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за одбрана и безбедност и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 58 пратеници, од нив за предложениот заклучок гласаа сите 58, нема воздржани, нема против.

Молам службите да утврдат точен број на присутни пратеници во салата.

Во салата се присутни 59 пратеници.

Не е полноважно гласањето.

Го повторуваме гласање.

Ги повикувам пратениците да влезат во салата за да преминеме на гласање.

Во салата се присутни 61 пратеник, може полноважно да се гласа.

Предложениот заклучок го ставам на гласање.

Ве повикувам да гласаме.

Вкупно гласаа 63 пратеници, од нив за предложениот заклучок гласаа сите 63, нема воздржани, нема против.

Констатирам дека Собранието го усвои предложениот заклучок.

Минуваме на точка 47 - Предлог на закон за  меѓународни рестриктивни мерки - второ читање.

Извештаите на Комисијата за надворешна политика како матично работно тело и на Законодавно правната комисија на Собранието на Република Македонија Ви се доставени.

Комисијата за надворешна политика како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 63 пратеници. Од нив за  предлогот на законот гласаа сите 63, нема воздржани, против нема.

Констатирам дека Собранието го донесе Законот за меѓународни рестриктивни мерки.

Минуваме на точка 48 - Дополнет предлог на закон за  изменување и дополнување на Законот за одбрана - второ читање.

Нема претставник од Министерството за одбрана.

Минуваме на точка 49 - Предлог на закон за  изменување и дополнување на Законот за управување со кризи - второ читање.

Нема претставник од Министерството за одбрана.

Овие две точки ќе ги гледаме утре.

Минуваме на точка 50 - Предлог на закон за  изменување и дополнување на Законот за безбедност на сообраќајот на патиштата - второ читање.

Извештаите на Комисијата за одбрана и безбедност како матично работно тело и на Законодавно правна комисија ви се доставени односно поделени.

Комисијата за одбрана и безбедност како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Ве известувам дека врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници, кои припаѓаат на заедниците кои не се мнозинство во Република Македонија. 

Предлогот на законот во целина го ставам на гласање.

Ве повикувам да гласаме.

Вкупно гласаа 62 пратеници. Од нив за Предлогот на законот гласаа сите 62 пратеници, нема воздржани, нема против.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме.

Колеги пратеници  да продолжиме.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме. Благодарам.

Вкупно гласаа 13 пратеници. Од нив за Предлогот на законот гласаа сите 13, воздржани нема, против нема.

Констатирам дека Собранието го донесе Законот за изменување и дополнување на Законот за безбедност на сообраќајот на патиштата.

Минуваме на 51 точка - Дополнет предлог на закон за изменување и дополнување на Законот за Филмскиот фонд на Република Македонија - второ читање

Дополнетиот предлогот  на Комисијата за култура како матично работно тело и на Законодавно-правната комисија ви е доставен.

Ве известувам врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува и со мнозинство гласови од присутните пратеници, кои припаѓаат на заедниците кои не се мнозинство во Република Македонија. 

Врз основа на член 156 став 1 од Деловникот на Собранието на второто читање на седницата на Собранието се води претерс само по членовите 1, 2, 4 и 6 што се изменети со амандмани на работните тела.

Отворам претрес по членовите 1, 2, 4 и 6 на дополнетиот предлог.
Ги повикувам предлагачот и пратениците кои сакаат да говорат по членовите 1, 2, 4 и 6  да се пријават за збор. Благодарам.

Има збор министерката за култура, повелете.

Елизабета Канческа Милевска: Благодарам.

Сосема на кратко би сакала да истакнам дека со измените во Законот за Филмски фонд на Република Македонија, истите измени се во насока на подобрување на  постојните законски решанија, а особено се значајни од аспект на новите надлежности на Филнмскиот фонд, со кои ќе се придонесе кон зголемување на филмското производство преку копродукција од странски продуценти и преку промовирање на Република Македонија како погодна дестинација за снимање на странски филмови. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор констатирам дека претресот по челновите 1, 2, 4 и 6  е завршен.

Врз основа на член 156 став 2 од Деловникот на Собранието, за седницата на Собранието  не се поднесени амандмани на дополнетиот предлог на закон.

Поради тоа што Собрание не усвои ни еден амандман од дополнетиот предлог, врз основа на 162 од Деловникот на Собранието, преминуваме на гласање на предлогот на законот во целина.

Ве потстетувам дека врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува и со мнозинство гласови од присутните пратеници, кои припаѓаат на заедниците кои не се мнозинство во Република Македонија. 

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 62 пратеника, сите 62 гласаа за, нема воздржани, нема против.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме.

Само момент колеги, има проблеми со системот за гласање.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме. Благодарам.

Вкупно гласаа 12 пратеници. Од нив за Предлогот на законот гласаа сите 12, воздржани нема, против нема.

Констатирам дека Собранието го донесе Законот за изменување и дополнување на Законот за Филмскиот фонд на Република Македонија.

Минуваме на 52 точка - Предлог на закон за изменување и дополнување на Законот за инспекција на труд - второ читање

Извешатите  на Комисијата за труд и социјална политика како матично работно тело и на Законодавно-правната комисија на Собранието на Република Македонија ви се доставени.

Комисијата за труд и социјална политика како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изговтување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Колеги пратеници, со оглед на тоа дека има проблем со системот, тука ја прекинуваме седницата. Ќе продолжиме утре во 12,00 часот со истата оваа седница. Благодарам.

(Седницата прекина во 17,44 часот)

